
МАСТОН  ШЕРАЛЇ

МЕРОСИ   
ДИЛ

 
 

ДУШАНБЕ 
«АДИБ» 

2005



ББК 84 Тољик 7-5
Ш-95

Ин китоб бо дастгирии Президенти  
Љумњурии Тољикистон мўњтарам  
Эмомалї Шарифович Рањмонов  

ба табъ расидааст.

Мураттиб Хуршед Шералї

Муаллифи пешгуфтор ва муњаррир
Сайидалї Маъмур

Ш-95 Мастон Шералї. Мероси дил. Шеърњо. 
 — Душанбе: «Адиб», 2005. 192 сањ.

Мастон Шералї аз шоирони нављў ва навпардоз 
буд. «Мероси дил» гулчини ашъор буда, дар он бењ-
тарин навиштањои шоир љой дода шудаанд. Китоб ба 
муносибати 70-солагии суханвари зиндаёд Мастон Ше-
ралї нашр мешавад.

      470240202-3
Ш —————— - 2005
           М - 503                 ©  Мураттиб Х. Шералї, 2005



3

СУХАНИ ЁДГОР

Ибтидои солњои 60-уми асри гузашта ба майдони 
адабиёти тољик як гурўњ шоирони љавон ворид шуданд, 
ки шеърњои нахустини онњо аз навиштањои пешинагон 
бо тару тозагии худ, ќабл аз њама бо мўъљазбаёнї 
фарќ мекарданд. Онњо давомдињандагони бевоситаи 
роњи устоди зиндаёд Мирзо Турсунзода ва шоирони 
баркамоли онваќта Ѓаффор Мирзову Аминљон Шукўњї 
буданд. Мањз аз њамин давра сар карда Ќутбї Киром, 
Мўъмин Ќаноат ва андаке дертар Лоиќ Шералї, Бозор 
Собир, Ѓоиб Сафарзода, Шоњмузаффар Ёдгорї ва 
чанди дигар тез-тез дар матбуот шеър чоп мекунонданду 
маљмўањои нахустинашонро ба табъ мерасонданд.

Мастон Шералї аз зумраи чунин ќаламкашон 
буд. Ў нигоњи тоза ба зиндагї дошт, каломи шоириро 
муќаддас медонист. Бо нахустин навиштањояш хонанда 
пайдо карда буд.

Ёд дорам, солњои 1963 ва 1964 нахустин маљ мўа-
њои ашъори шоирони љавон Ќутбї Киром ва Мастон 
Шералї бо пешгуфтори устод Мирсаид Мирша кар 
тавассути нашриёти «Ирфон» аз силсилаи «Навнињо-
лони боѓи адабиёт» ба табъ расид. Яке «Парвози мењр» 

ном дошту дигаре «Мављњои Зарафшон». Нашри ин 
ду маљмўа барои дўстдорони шеъри нави тољик чун 
воќеаи фарањбахш мањсуб мешуд. Он солњо донишљўёни 
Донишгоњи давлатии Тољикистонро њар тирамоњ ба 
ноњияи Шањртўс ба пахтачинї мефиристоданд. Мо, 
донишљўёни факултаи таъриху филология дар хоља-
гии овозадори ба номи Ломоносов, ки раисаш Тал-
бак Садриддинов буд, пахта мечидем. Боре аз радио 
шунидем, ки китобњои шоирони љавон Ќутбї Киром 
ва Мастон Шералї нашр шудааст. Баробари дигар 
шарикдарсон, ки он солњо аксар ба таълифи шеъру 
њикоя машѓул буданд, ману Гулназар низ изњори 
шодмонї кардем ва бисёр мехостем, ки он китобњоро 
њарчї зудтар дастрас намоем. Аммо Шањртўс аз Ду-
шанбе дар масофаи дур воќеъ буд. Рўзе як шарик-
дарсамон бо коре ба Душанбе мерафтагї шуд. Аз ў 
хоњиш кардем, ки бе китобњои Ќутбї Кирому Мастон 
Шералї барнагардад. Њамин тавр њам кард. Аз њар-
ду китоб ба ману Гулназар њам якнусхагї њадя овард. 
Чун имкон меёфтам, њар шеъри маљмўаро баргашта 
мехондам, дар љўякњои пахтазор пахтачинон азбар 
мекардам. То имрўз чанд шеъри ин шоирон дар ёду 
хотирам наќш бастааст. Маљмўањояшонро бошад то њол 
дар китобхонаи шахсиам нигоњ медорам. Ин аввалин 
шиносоиям бо Мастон Шералї набуд. Ўро бори 
нахуст соли 1961, ваќти донишљўи соли якум буданам 
дар идораи рўзномаи «Маориф ва маданият» дидаам. 
Он ваќт Мастон Шералї мудири шўъбаи адабиёти 

рўзнома буд. Ба ў чанд навиштаи навќаламонаамро 
пешнињод кардам. Њамаашро ќабул кард. Баъди чанде 
яке аз онњоро бо тањрир тањти унвони «Ганљи бетаг» аз 
сањифањои «Маориф ва маданият» хондам. Ин нахустин 
шиносої бо Мастон Шералї буд. Баътдар њам дар 
идораи рўзнома ва њам дар идораи маљаллаи «Садои 
Шарќ», ки чанд муддат кор карда буд, борњо њамсўњбат 
шудам, аз маслињатњои судмандаш бањравар гаштам. 
Алалхусус, ваќте ў ба нашриёти «Ирфон» ба кор гузашт, 
тез-тез медидагї шудам. Ман баъди хатми Донишгоњ 
дар радиои тољик кор мекардам. Адибонро бо навбат 
ба мењмонї мехондем, њамроњашон сўњбат меоростем, 
аз навиштањояшон намунањо мешунавондем. Мастон 
Шералї њам муаллифи фаъоли мо буд. Ў, ки дањ сол аз 
ман калонтар буд, гоње чун бародар маслињатњояшро аз 
банда дареѓ намедошт.

Як пагоњї чун њаво боронї буд, кулоњ ба сар 
карда сўи бинои радио, ки дар кўчаи Орљоникидзе воќеъ 
буд, равона шудам. Аз пас садое шунидам ва дидам, 
ки Мастон Шералї меомад. Ў бо ман баъди вохўрї 
маслињат дод, ки алњол синну солам ба кулоњпўшї 
нарасидааст, бояд аз он худдорї намоям. Аз рўзи дигар 
дигар кулоњ ба сар накардам. Солњои зиёд сипарї 
шуданд. Синни банда њам ба љое расид. Мо њамсояњои 
њамошён шудем. Боре боз маро кулоњбасар дид. Гуфт, 
ки акнун кулоњзеб шудаї.

Баъдњо низ аз мењрубонию маслињатњои Мастон 
Шералї бенасиб намондам. Њар шеърамро аз рўзномаву 

маљаллањо мехонд, рољеъ ба њусну ќубњи онњо изњори 
аќида мекард. Ќариб њамеша ба маслињатњояш гўш 
медодам. Ваќте манзумаи «Умеди зинда», ки аз на-
виштањои пештараам њаљман калонтар буду дар њаф-
тавори «Адабиёт ва санъат» нашр шуд, Мастон Шералї 
баъди хондан эроде нагирифт, хурсандї кард, ки чизи 
хонданисту бозёфтњои тозае дорад. Ў ваќти тањрири 
китоби шеърњоям «Розї дарё» низ чун муњаррир масли-
њатњояшро дареѓ надошт. Ин буд, ки шеърњо нисбатан 
пухта гардиданд ва мањз барои њамин китоб сазовори 
љоизаи Созмони љавонони Тољикистон шудам. Мастон 
Шералї натанњо шоир, балки мутарљими номваре буд. 
Ў осо ри манзуми бисёр адибони љањониро ба тољикї гар-
дондааст. Тарљумањояш чун нусхаи асл хонда мешаванд. 
Ин аст, ки як шеъри Расул Ѓамзатовро дар тарљумаи 
Мастон Шералї њофизе оњанг даровардааст, ки њар 
замон тавассути радио садо медињад. Дар воќеъ, Расул 
Ѓамзатов њам барои тарљумаи маљмўаи ашъораш «Су-
руди авул» аз мутарљими худ миннатдор буд.

Ваќте чанд сол муќаддам дар Доѓистон Рўзњои 
адабиёти тољик баргузор гардид, дар кушодашавии он 
дар толори Донишгоњи давлатии Махачќалъа Расул 
Ѓамзатов ќабл аз ба Мастон Шералї сухан додан бо 
лутфи ба худ хос гуфт:

— Бинед, нусхаи асл ба нусхаи тарљума чї ќадар 
мо нанд аст? Ў ин лањзањо ба мўњои сафеди сари худу 
Мас тон Шералї ишора мекард.

Мастон Шералї ба љуз осори Расул Ѓамзатов боз 
маљмўањои ашъори В. Сосюра, О. Кешоков, Д. Кугул-
тинов, Ш. Петефї, Лорка ва дигаронро хуб тарљума кар-
да буд.

Ў солњои охир ба тарљумаи шоњасари Г. Гейне «Фа-
уст» машѓул буд. Афсўс, ки ин кори ў нотамом монд.

Мастон Шералї донандаи хуби адабиёти клас-
сикии форсу тољик буд. Ў бисёр ѓазалу шоњбайтњои бу-
зургонро аз ёд медонист. Боре дар хонаи њамсояамон, 
шоир ва нависандаи маъруф Аъзам Сидќї нишасте шуд. 
Мастон Шералї он шаб он ќадар шоњбайт хонд, ки ањли 
нишаст ќоил шудем. А. Сидќї ба М. Шералї маслињат 
дод, ки агар китоби шоњбайтњо тартиб дињад, кори 
савоб хоњад шуд. Мастон Шералї ваъда дод, вале умр 
вафо накард.

Мастон Шералї ба љуз шоирї, тарљумонї, драм-
нависї, боз овозхони хуб њам буд. Овози ширадоре 
дошту ѓазалњои обдоре мехонд. Њарчанд ќисмат ба 
банда ношодињои зиёде овард, боз шодам, ки солиёни 
дароз бо Мастон Шералї њамсўњбат, њамкор (дар наш-
риётњои «Ирфон» ва «Адиб») њамнишаст ва њамсоя бу-
дам.

Маъзарат мехоњам, ки аз ноширии Мастон Шералї 
њарфе нагуфтам. Он чї аён аст, њољат ба баён нест. 
Агар аксар китобњои классикону шоирони муосирро 
кушоед, дар аввал ё охири онњо номи муњаррир Мастон 
Шералиро мехонед. Зањмати ноширї фаќат ба ношир 
хубтар маълум аст. Ман њам ваќте ба нашриёт ба кор 



омадам, баъд бењтару хубтар аз пешаи пурмашаќќати 
ноширон огањї ёфтам.

Мастон Шералї бешубња, шоири тавоно буд. 
Аз ў шеърњои зиёд ба ёдгор мондаанд. Сањми ў дар ин-
кишофи назми муосири тољик кам нест. Дар зодгоњаш 
де њаи Зерињисори Панљакат мактаб ба номаш гузошта 
шу даасту сањни онро нимпайкарааш зебу оро медињад.

Аммо пурќадртарин ёдгори шоир шеъру сухани 
ўст, ки номашро зинда медорад. Ба ин маънї Соиб 
фармудааст:

Ёдгоре к-аз одамизод аст,
Сухан аст он, дигар њама бод аст.

Мастон Шералї барњаќ аз шоирони зиндаёду зин-
да ном аст.

САЙИДАЛЇ МАЪМУР.

ШЕЪРЊО

 
МЕРОС

Њангоми танњої басе
Бо ман хаёле мерасад.
Он сон, ки аз роѓи даре
Ногањ шамоле мерасад...

Дил мекунад аз ман суол —
Ман кї будам, ман кистам?
Дирўз будам тифли кўњ,
Имрўз як шањристам.

Модар, падар буд бар сарам
Хуршеду моње доштам.
Парвои рўзу шаб набуд,
Пушту паноње доштам.

Модар, падар ду пора нур,
Ду тўшаи њар роњи дур,
Ду шањпули дарёи тез,
Ду олами бахту сурур.

Ногањ чу рафтанд аз сарам,
Сўзе ба љонам хона монд.
Гўё, ки дар рўи замин
Чун ман касе танњо намонд.

Бо ин њама танњоиям,
Бо сўзи пинњон сўхтам,
Бар зиндагию зиндагон
Чашми дигар андохтам...

Аз рўи андарзи падар
Чун аз падар љустам паноњ,
Гар дигарон зар кофтанд,
Ман аз њунар љустам паноњ.

Ман дар Ватан бањри Ватан
Бисёр фан омўхтам,
Њамсози сўзам бештар
Шеъру сухан омўхтам.

Сўзе дигар аз ин њунар,
Дар љисму љонам даргирифт.
Дардам тасаллобахш ёфт,
Гардам рањи ахтар гирифт.

Ба ин фани беминнатам
Ман зиндагї сар кардаам.
Хишт аз суханњо рехта,
Ман хонаву дар кардаам.

Ман ташнагї нашкастаам
Аз оби чашми бекасон.
Теѓи камолам тез буд,
Дар асл бе санги фасон.

Њарчанд ман дар роњи умр
Бас чоњ дидам, љоњ не.
Кошона равшан кардаам
Аз нури дил, аз моњ не.

Дар соли бад пинњон набуд
Аз ман нигоњи Офтоб,
Аз бепаноњї љо будам
Ман дар паноњи Офтоб!

Бо ањли дењ аз тири љанг
Мемурдаму мезистам.
Ханданд, хандон мешудам,
Гирянд, мегирйистам.

Њар неку бад, ки дидаам,
Нодида метобад маро.
Онро намеёбам дигар,
Он њам намеёбад маро!

Чилсола умрам гўиё
Чил пора ях буд, об шуд.
Њар дидаю нодидаам
Дар зери он ноёб шуд.

Танњо њамон ду сўз монд,
Дар љисму љону ёди ман.
Ман суѓдаму оташпараст
Сўзу њунар њамзоди ман.

Танњо њамон ду сўз монд,
Сўзи падар, сўзи њунар.
Чун бењтарин мероси дил
Онро гузорам бо писар!

ЊАЙКАЛИ ВОСЕЪ

Шамшер ба каф, 
   шарора дар чашм
Гирдобсифат ба изтироб аст.
Хуршед шароре аз дили ўст,
Худ кўраи нори инќилоб аст.

Абрўй ба мисли абри бањман,
Ду чашм кушанда чун ду тир аст.
Њар миљља чу найзаи хазида
Бар љониби молику амир аст.

Кўњест дилаш, ки оташафшон,
Даштест ќадаш ки беканор аст.
Њар даст калиди кохи иќбол,
Њар пой сутуни устувор аст.

Бо љумла салобату шањомат,
Рўи кафи хок сарбаланд аст.
Њар ќасри баланду тахти мирї,
Пеши сари ў чи нописанд аст,

Гардун ба тамоми бори аљром
Гўё ки ба рўи дўши ўяст.
Сарманшаи инќилоби мардум
Дар зери лаби хамўши ўяст.

Гулпардаи нилгуни њайкал
Хокистари оташи азимест.
Ин тўшаи роњ тољиконро
Инъоми замона аз ќадимест.

Пешонии пањни муттафаккир
Пурчин шуда чун замини киштаст.
Ё бо хати зар шиори исён
Хуршед ба зоданаш навиштаст.

Имрўз ки хоки мардхезаш,
Осуда ба зери осмон аст,
Дар сурати њайкали азиме,
Восеи далер посбон аст!

БОЛИ ОТАШ

Самои Панљакент аз тобиши тайёра шуд пурнур,
Фузуд ин нур барќи оташи оташпарастонро.
Фурўзон бод њар оташ, ки дилро мекунад равшан,
Сафои тоза мебахшад чароѓи некќасдонро.

Зи боли мурѓи рўинбол поён бингарам бар шањр,
Њазорон наќш зиннат медињад рўи заминашро.
Ба њар сў сар ба сар хобидаву бедор мебинам
Рању пайроња — хатњои намоёни љабинашро.

Сафои офтобашрову њар ранги хушобашро
Саропои вуљуди ташнаам чун об мебинад.
Тапиданњои љонамро, ки меболад зи дидораш,
Зи пушти пардаи ваќт ахтару мањтоб мебинад.

Сари њар кўю барзанро ба пои дида паймоям,
Ба њар як дар, ба њар манзар бидўзам 

чашми пазмонї.
Дилам гўяд: зи ту рафтам, ки љўям ќисмату ёбам,
Њар он чи ёфтам, дидам, надидам љуз пушаймонї.

Ту, эй шањри дилам, обу гилам аз обу хоки туст,
Чу сатри Рўдакї њар роњу пайроњат бувад дар ёд.
Нигоњам дар канори гарми ту умрест мегўяд
Баланду сода чун шеъри баландаш њайкали устод!

Бубинам оби Ќайнарро ба мисли риштаву сўзан
Кашида наќши гулрезе ба даври домани сабзат.
Аз ин як ришта гулпўшанд духтарњои оташрўй,
Фурўзон чун пари товусњо пероњани сабзат!

Дили огандаи ёди ниёгони парешонам
Зи њар як хона мегирад суроѓи оташи Суѓдон.
Дар ин оташкада ёбам, ки як ахгар намесўзад,
Чу суѓди охирин мирам ба доѓи оташи Суѓдон...

...Зи хоки суѓдаму оташпарасти оташи Ишќам,
Аз ин оташ давад сурхї ба рўи пухтаю хомам.
Маро ин оташу оташкада тобу тавон дода,
Њамин оташ бувад дар зиндагї оѓозу анљомам!

АСКАРИ СУЛЊ 
Барои писарам Парвез

Тифли ман баски расидаст чу фарзанди Ватан
Арзи хидмат бикунад мисли љигарбанди Ватан,
Пардаи субњ зи барќи нигањаш боз шавад,
Хок зери ќадамаш оинапардоз шавад.

Пой кўбад ба замин дар сафи бас Аскари Сулњ,
Ба умеде, ки расад муждаи нав аз дари Сулњ.
Сулњ дар мактаби ў њарфи нахусти сабаќаш,
Сафњагардон шавад ин њарф ба њар як вараќаш.

Сулњ фаннест ки ў чун Ватан омўхтааст,
Рамзи ахтар ба кулоњи сари худ дўхтааст.
Сулњ дар тозагии обу гилу донаи мост,
Сулњ чун тифли гањи ид сари шонаи мост.

Ба дифои алами Сулњи парафшони сарам,
Чун наболам, ки сарафроз равон шуд писарам.
Ман ба хидматгањи ў рафтаму гуфтам: — писарам,
Бод имдодгарат рўњи бузурги падарам.

Дар замин, љуз ба дили пок, ягон гом мазан,
Зин ба андешаи чун курраи нором мазан,
Њама љо чун писари содиќу љонии Ватан,
Гарчи дурї зи Ватан, бош чу бонии Ватан!

Њама љо пурњунару пурљигару пурдил бош,
Манзили туст Замин, њомии ин манзил бош.
Тољ аз мењр куну тољи сари ёрон бош,
Мазраи сўхтаро дар гарави борон бош!

Њамчу посух зи сару рўю нигоњи писарам
Хонд чашмони сарам аз хати роњи писарам:
«Бош осуда, падар, эй падари хомакашам,
Сулњ гар нома бувад, ман ба љањон номакашам.

Сулњ бар мост чу мероси талоши падарон,
Њифзи он сабт бувад дар ќасами мо писарон!
То бувад ќатра зи хуни падарон дар баданам,
Њомии Сулњаму сарбози далери Ватанам!»

ГУВОЊИИ ДИЛ

Боз анбўњи абрњои сиёњ
Бар сарам аз само њамоил шуд.
Ќисмати бадасос бо њама вазн
Бор бар тори нозуки дил шуд.

Њамл кардан магар тавонам ман
Бори сангини зиндагониро.
Чун гузорам ба рў ба рўи он
Сари болои нављавониро?!

Хаста аз њодисоти њаррўза,
Гўиё дар канори тўфонам.
Чун ѓариќи умедљўёе
Соњили дастгир љўёнам.

Аз људої гувоњ медињадам
Дили пуризтиробу нокомам,
Хоњам, эй нозанин, лабонатро
Дами охир чу бода ошомам.

Эй њамида, фариштаи шоир,
Нигањ аз рўи хок боло гир.
Аз нигоњат умедворам ман
Наќши тоза ба лавњаи таќдир.

Аз шарори назораи покат
Дил умеди мудом мекобад.
Ифтихору љавонии навро
Дар њамин як нигоњ меёбад.

ПАНЉАХТАРОН 
Барои панљ нафар хоњари азизам

Шукр кунам, к-аз падару модарам
Монда ба ман панљ нафар хоњарам.

Панљ дилу љону љигарбанди ман,
Шоха ба шоха њама пайванди ман.

Панљ нафар модари ѓамхори ман,
Зору тавонхаста ба дидори ман.

Панљ мањал занги телефони ман,
Љон ба гарав дар гарави љони ман.

Панљ замин боѓи гулободи ман
Обталаб, сўхта бо ёди ман...

Панљ вараќ номаи пурсўзи ман,
Панљ дуогўи шабу рўзи ман...

...Рўзу шаб аз зодгањам носабур,
Ёд кунанд аз мани шањрии дур...

«Эй ту куљої, ки ба љонем мо,
Монда зи худ, бе ту намонем мо.

Эй дили пур, эй сари болои мо,
Бош њаме дар паи додои мо...

Аз нафасе, ки зи падар мондаем,
Дар гирањи ёди ту дармондаем...

Ою хабар гир, ки мо хоњарем,
Ёварї кун, гарчи не беёварем...

Умр, аён нест, чи сон меравад,
Лек чу њар оби равон меравад...

Бехабариро зи дилат дур кун,
Рўзи ахир, ою худат гўр кун...

«Гўр» чи њарфест, ки бад мерасад,
Умр агарчанд ба сад мерасад...

Хоњаракон, панљ нафар хоњарам,
Нусхаи бекосу ками модарам,

Дидаи њаќбини фалак кўр не,
Панљи Шумо аз дили ман дур не.

Панљи Шумо, панљ баланд ахтарам,
Рўзу шабон нурфишон бар сарам.

Чархи пурахтар, чи кунам, бар надод,
Ѓайри Шумо ахтари дигар надод.

Шукр ба њар панљи Шумо, ахтарон,
Шукр ба њар панљи Шумо, хоњарон.

Сўи Шумо, панљ баланд ахтарам,
Бо дили пур ман ба фазо мепарам...

БА ЁДИ ОФТОБ 
Барои набераам Довар

Доварам яксола шуд, 
  њамчун нињоле сабз гашт,
Ин бањор аз рўи ў
   гулњои армон чидаам.
Ў забони модарї чид аз ману
    Ман аз паяш
Резаи нон чидаам,
   Ё решаи љон чидаам.
Ў забон омўхт аз ман,
   Ман љањон омўхтам,
То бубинам — ин љањон
   бо ў чї бозї мекунад...
Аз сияњкорон сияњпўш аст
    Ин дунёи пир,
Рахти шаб худ гарчи бар ќаддаш дарозї мекунад.

Ин љањон холї нашуд
   аз дору аз кушторњо,
Гушнаи зар, дар паи зар,
   њар куљо сар мехўрад.
Кўдаке зору ятим
   дар хоки офатдидааш
Тири ноњаќро ба љои
   шири модар мехўрад.
Ин љањон холї нашуд
   аз мору аз аждорњо,
Обњо дар љўяњо огандаи
   хун гаштаанд.
Љоњилон дар киштани
   тухми адоват оќиланд,
Оќилон дар куштани ин
   дона маљнун гаштаанд.
Оташе дар кўраи як зумра
    оташбозњост,
Он наметобад магар дар
   чашми кўри осмон?!
Тарси он дорам, ки аз ин оташи
     навхоста
Нони мењру мањ бисўзад
    дар танўри осмон.
Зиндагї чун киштии дарёи тўфондидае
Мехўрад аз зарбу лат
   бисёр печутобњо.
То ба соњил роњи мо
   дур асту дарё пурхурўш

Хунталаб гардида њарсў
   мављњою обњо...
Њар сањар аз хоб бархезам
   ба ёди Офтоб
То дарояд аз дарам,
  рахшанда гардад хонаам.
Тифли ман њамчун нињоли
   боњавас парвардаам
Нашв ёбад аз нигоњаш сабз гардад донаам.
Њар сањар аз хоб бархезам
    ба ёди Офтоб,
Сўи ў аз номи тифли хеш ово мекунам.
Дида дар нураш њазорон
    торњои зиндагї
Доварамро дар паноњаш мебарам, љо мекунам.
Офтоб — он рахши зарринёли
    Рустампањлавон
То чарад дар осмонњо,
   ин бувад манзури ман;
Ман, ки Рустамзодаам,
   рўњи Тањамтан бо ман аст,
Мерасад бар душмани
   сулњу амонї зўри ман!

ЗАМИНИ ХАСТА

Замин љунбид, оре, сахт љунбид,
Таконе хўрдам андар љисму љонам.

Чунон бархостам бо тарс аз хоб,
Гумон кардам — фурў рафт ошёнам!

Назад дар дидаам љуз гоњвора...
Фиѓони љоншикан зад тифли хобам,
Зи ќалби бадгумонам мешунидам —
«Тулўъ нокарда биншаст Офтобам»!

Замин ором шуд... дар фарши хона
Набера дар баѓал бедор хуфтам...
Нигоњаш сўи ман тарсўю њайрон...
Ба дилдорї навозиш карда гуфтам:

«Натарс, эй љони ман, Модар-заминро
Батадриљ иддае безор карданд.
Ба дасташ љои он ки гул супоранд,
Камону тўпу оњан бор карданд...

Замин шуд хаста зери тўпу танкон,
Замин шуд хаста аз оњанкашонї.
Ба љунбишу такон шояд, ки хоњад
Наљот аз тўпу танк, аз њар гаронї!..

Ва шояд љони ў бањри ту ларзад,
Ки оё чун шавад ояндаи ту...
Љањон бо љумлаи гулзору боѓаш,
Биёбоне бувад бе хандаи ту!..

Заминро, љони ман, бояд амон дод
Зи ранљи оњану аз тўпу танкаш...
Замин чун модари яктои дунёст,
Ба дунё мерасад њар ному нангаш!

СУРУДИ ШАВЌ

Дигар ман шод хоњам буд,
Дигар озод хоњам буд аз зиндони њасратњо.
Дигар дар хилвати шабњои танњої
Нахоњам кард ёди љилваи наљми масарратњо,
Ки онро ёфтам дар кавкаби чашми фурўзонат.
Дигар дар тирароњи зиндагї машъал намељўям,
Дигар аз дафтари андўњ пеши кас намехонам,
Зи ѓам њарфе намегўям,
Рањи њасрат намепўям,
Парешон будаму дигар намебинї парешонам,
Ки худро љамъ дидам дар сари мўи парешонат.

Ман акнун шод хоњам буд,
Бе андўњ хоњам зист,
Сабукболона монанди уќоби кўњ хоњам зист.
Ман акнун дар сукути даррањои жарф
Туро чун наргиси вањшї намељўям.
Ман акнун чун нињоли кўчаки худрўй
Ба њар водї намесабзам,
Ба њар боѓе намерўям,
Чу дидам, кўчатам кардї бари сарви хиромонат.

Ман акнун об хоњам хўрд
Аз чашму нигоњи ту,
Суруди шавќ хоњам хонд акнун дар паноњи ту.
Ба олам мужда хоњам дод,
Хоњам гуфт бе парда,
Савоби ман савоби ту
Гуноњи ман, гуноњи ту.
Чу донистам, ки бо ман будаї дар мулки армонат,
Дигар, бигзор, бебокона гўям ман
Ба мардум достонатро,
Ба оби дида шўям ман,
Ѓубори остонатро.

Ба дасти бўса чинам боз
Гулханди лабонатро,
Ки мерўяд зи мењри пок дар гулзори рухсорат.
Ту, эй гањвораи фарзанди таќдирам,
Маро умри абад бахшидаї,
Њаргиз намемирам,
Дигар дар сарзамини љовидон озод хоњам зист,
Њамеша шод хоњам зист!

ЧАШМАИ ЭЛОК

Дил мекашадам-хона дар Элок кунам,
Љонро ба њавои чашмааш пок кунам.
Бар ќолини сабза рў ба боло хобам,
То субњ њисоби наљми афлок кунам.

Ин чашма, ки марасад чу ганљ аз дили кўњ,
Бас боѓ кунад ба рўи санг аз гили кўњ.
Аз бахти њамешасабзи худ меболад
Чун духтари бахтдидаи манзили кўњ!

Эй бахт, биё, ба сурати дилбаракам,
Ё аз асарат ба номае дењ даракам.
Рањгум задам ба дашти шабњои дароз,
Хуршеди манї, бишин ба бому даракам!

Њар банда ба мулки худ худое будаст,
Дар киштии хеш нохудое будаст.
Дар зери самои хештан бо њама хеш
Њар зарра чу хуршеди самое будаст.

Њар дил, ки кушода мешавад, манзили мост,
Њар гил, ки суроѓи дил кунад, дар дили мост,
Мо гармдилони зиндагонии хушем,
Хуршед сабаќ гирифта аз мањфили мост!

Имшаб шаби бењтарини ман хоњад буд,
Дилбурдаи ман ќарини ман хоњад буд!
Бар аспи само саворам аз бахти баланд,
Зарринањилол зини ман хоњад буд!..

Биншин ба лаби чашма дили об бубин,
Дар косаи чашма нони мањтоб бубин.

Бо ёди нигори дури худ хоб бикун,
Чун моњ дар об рўи ў хоб бубин!

Биншаста бар ин чашма чу мо бисёре,
Бишкаста њазор шишаи хамморе.
Бас шиша шикасту эбас армон нашикаст
Дар синаи доѓдида аз дилдоре!

Рў дид нигори мо дар оинаи об
Бикшод сари сина сари синаи об.
Обаш ба канор гарчи печонд басе,
Бекинаварї рањо шуд аз кинаи об!

То бонафасї, њамнафасї бояд кард,
Бо додталаб додрасї бояд кард.
Озодии худ бубин ба озодии кас,
Андеша зи мурѓи ќафасї бояд кард.

Лаб бар лаби чашма бурдам аз ѓояти оз,
Кўтоњ намуд ба гўшам ин наќли дароз.
«Аз чашмаи Ишќ агар чунин об хўрї,
Њамвор намоядат њама шебу фароз»!

Хуштар чи бувад зи сайри перомани Кўњ,
Љонбахш бувад њавои пероњани Кўњ.
Чун зодаи кўњ даст кўтањ накунем
Аз домани чашмасору аз домани Кўњ!

ДАРАХТИ БЕХАЗОН

Шабе дар кулбаи дарёнаварде,
Шунидам аз забони некмарде...

— Якеро мављи бањри зиндагонї
Ба соњил мисли чўб афканда дидам.
Фурў рафта ба лойандози дарё,
Асиру нотавону банда дидам...

Нигоњаш сўи ман имдодљў буд,
Ба сарваќтї ба имдодаш расидам...
Варо дар завраќи њиммат нишондам,
Зи нав бар љўши дарёяш кашидам...

Чу подоши накўї, панди нодир
Ба гўшам аз лаби дарё шунидам:
— Дарахти дастгирон бехазон аст,
Мурод аз дастгирї, некномист...

Накўї кун, накўї кун, накўї...
Бадї, гарчї парї зояд, њаромист!

КАБЎТАРЊО

Дунёи кабўтарони озод
Дунёи ягона бениёзист.
Пурсанд — кабўтарат бисозам,
Њар дил, ба гумони ман, ки розист.

Охир, сари боми њар иморат
Пайваста дар ихтиёри онњост.
Айвони зи дону резанон пур
Гўё бари киштзори онњост.

Ањлона нишаста дона чинанд,
Ањлона паранд пар кушода...
Ањлона нишастану паридан
Танњо ба дили башар надода...

Шояд ба њамин сабаб, ки онњо
Аз ман ба њарос мегурезанд,
Парвозкунон ба сањни айвон
Гарду хасу чангу хок безанд.

Гўё ки маро ба љони онњо
Дар сина камингирифта ќасдест.
Чун ќасд ба љони муштипарњо
Аз љумлаи кори паст пастест.

Бо чашми талаб ба сўи онњо
Дон рехтаву ишора кардам.
Бо ин амалам ба матлаби хеш
Оњиставу соз чора кардам.

Омад яку ду ба навбат омад,
Як чашм ба ман, дигар ба дона.

Мечиду рамида дур мерафт
Чун марди рањи хатар шабона...

Медид, ки ман ситода ором,
Мечид зи ман ду чашм канда,
З-ин бозии гиру дор дар ман
Мезад чу алав забона ханда...

Фарљом кабўтарони вањшї
Бо ман чи анису ром гаштанд.
Њам лона ба боми ман нињоданд,
Њам риштаи эътимод бастанд.

Акнун њама бењаросу бебок
Шинанд ба сар, ба дасту дўшам.
Аз ќум-ќуму аз суруди онњо
Як наѓмаи тоза ёфт гўшам...

СИТОРАЊО

Иќболи ман зи рўзи азал нек будааст,
Аз санги кўњсор бино гашта хонаам.
Дастам ба моњ мерасад, ар азми мањ кунам.
Ман бо ситораи фалак њамошёнаам.

Њар шом чун фаро расад, бар тори ќуллањо
Чашми ману талиаи чашми ситорањост.
Байни ману ситорањо савдои пухтанист,
Байни ману ситорањо эњ бас ишорањост!

Эй покбин ситорањо,
Рахшон ситорањо
Ин ќадр дур аз замин доман кашидаед.
Аз хокиён, ки дар рањи мулки Шумо шуданд,
Оё чї дидаед!

Оё ба хокдони мо чашми шумо чї дид,
Ин љо ки њар як одамї худ як ситораест.
Ин љо ки њар як одамї бо азму љазми худ
Дар сурати ситораю хуршедкораест!

Ин љо ки њар хате кашад њар марди роњљў
Танњо барои одаму аз бањри олам аст.
Дунё барои одаму одам барои ўст,
Дунё бидуни одамї як гўшаи ѓам аст.

Эй ахгарони равшани зулмоти осмон,
Вомондае зи оташи дилњои кистед?!
Фарзанди аќли мо рањи хуршеду мањ гирифт,
Аз наљми бахти ў магар огоњ нестед?!

БОРОН

Рехт, борон рехт имрўз,
Он ќадар бисёр рехт,
Аз сањар то бегањї
   даркору нодаркор рехт.
Шуд замини бекарон то домани мањтоб тар,
Бањр агар буд ѓаллазоре, мешудї шодобтар!

Оббозон аз лаби соњил ба дар бигрехтанд,
Мављњои одамї бар хона аз дар рехтанд!
Њар куљое обканде,
    хандаќе буд, кўл шуд,
Бањраёб аз об њам нахли канори чўл шуд!

Кокулони беди маљнун гарми шуд намёфта,
Монд як сон мисли мўи аз зал нобофта.
Ќошуќи барги дарахтон пур зи дурри ноб шуд,
Зери чатри шохсорон мурѓи даштї хоб шуд!

Шуст борон чанги рањро,
   гарди баргу шохро,
Хилъате бахшид тоза сокинони боѓро.
Ман зи пушти панљара рў сўи сањро доштам,
Тозакорињои боронро тамошо доштам.

Тоза шуд болои бому тоза шуд рўи замин,
Роњу пайрањ мављзан њар сўй чун љўи замин!
Зери борон як нафар сар то ќадам тар мегузашт,
Руст зери остин бинмуда ханљар мегузашт.

Ранг канда, аз нигоњаш гўиё хун мечакид,
Љои об аз тори мўяш зањр берун мечакид!
Пурѓазаб, бадхоњ, бадкирдору баддил мегузашт,
Буд маълум — бањри худ
   аз бањри манзил мегузашт.

Мегузашт ў њамчу тири дар камон љо кардае,
Бањри сайди бегуноње рў ба сањро кардае?
Мегузашт ў, аз сари мў то кафи поњош тар,
Пеши бар тар, шона тар, рў тар, тамоми љош тар!

Сими борон аз сараш, аз устухонаш мегузашт,
Об бањри шустушў аз маѓзи љонаш мегузашт.
Дасти борон роњ мељуст аз дили бадкинааш,
То ѓубор аз ў бишўяд, тоза гардад синааш.

Лек ў чун санги бељогаштае аз кўњсор
Мешитобад, то нињоле бишканад аз рангу бор.
Дил њамон дар синааш ифлоскорї мекунад,
Ў ба зери шохборон, рањсипорї мекунад...

Шуст борон хокро, бар ќалби ў бесуд рехт,
Аз сањар то шом бар тарбузи зањролуд рехт...
Абрњо дар осмон чун дастёрони дигар
Мефиристонанд бар мо боз борони дигар.

БА ПАДАРАМ

Уќоби кўњ будї,
Ќуллаи кўњ лонаи поку баландат буд,
Ба пастї орамидан нописандат буд,
Само дар ихтиёрат буд,
Сарат бар осмон месуд.

Гулистони ситора, гулшани Парвин
Ба мурѓони заминї дастнорас як бањорат буд.
Канори кўњсорон хушњаво буд аз њавои ту,
Ба њар љо чашма мељўшид аз љўши садои ту.
Дара оинадори сояи шањболњоят буд,
Сари харсанг миннатдор буд аз наќши пои ту.
Зи боми Кањкашон наззора мекардї:
Замин буд зери поят бо њама пањнои сањроњо.
Баландињою пастињо,
Хурўшон бањру дарёњо,
Љањони мурѓу моњињо,
Сафедию сиёњињо...
Ба њар як зарра чашми розљўят боз мекардї,
Зи пастикорињои мардумони паст,
Зи дасти зишткорони замона,
Ќанот афшондаю боло зи нав парвоз мекардї,
Зи пастї буд ори ту,
Баландї буд шиори ту...
Намедонам, кї шуд имрўз дар ќасди шикори ту,
Ки мебинам чу мурѓи паршикаста,
Асо дар дасти ногирою хаста,
Хамида коматат чун доси афсурда?
Чї мељўї?
Чї мекобї зи хоки тираю сангин,
Љавониро ва ё тири камонатро,
Камони ќомати хамгашта зору нотавонатро?
Куљо шуд чашмњои шўълабори ту,
Ки акнун об мерезад?

Куљо шуд ќомати чун нахли зўру устувори ту,
Ки акнун бо асою такяи девор мехезад?
Ку муштоќони кори ту,
Ку мављи ѓаллазори ту?
Ку доси чун мањи нав нурбори ту?
Дарав мекардї бо сабќат.
Гарав мебурдї бо њиммат,
Ку шасти хезу шини ту,
Ку бозуи матини ту?
Куљо шуд кўњњои хирману банди калони ту,
Куљо шуд соябони ту?
Ки дар зераш нишаста як нафас ором мегаштї,
Зи хуфтан ор мекардї,
Зи нав шерона мељастию зери оташи хуршед
Тани мисрангро дода ба њиммат кор мекардї.
Куљо шуд нўшафкан бар сари кўњсор овозат?
Куљо шуд дилбарињои суруди дурпарвозат?
Суруд андохта, кори даравро љўш медодї,
Сукут андўхта чун кўњ
Љаранги акси овози дилатро гўш медодї.
Куљо рафтанд онњо,
Туро партофта дар кунљи танњої?!
Туро дигар намељўянд,
Туро дигар намепурсанд,
Ки дар кунље асо дар даст оё чанд мепої?
Туро дигар намепурсанд,
Умеди офият дорї,
Туро дигар намељўянд —

Љўёї надорї ту.
Туро хуршеди дар коми уфуќ наздик мељўяд.
Ба њукми ашки миљгониву абри навбањорї ту,
Машав навмед, дунё боумед аст.
Сари њар ќулла, бо ёдат сафед аст.
Ѓанимат дон нафасњои ѓаниматро,
Фурўзон вопасин нури дилатро,
Ба ёди он ки ваќте
Уќоби кўњ будї,
Лонаи поку баландат буд,
Ба пастї орамидан нописандат буд.

ДАР РОЊИ ПАЙМОН

Бо сахтрањи дароз рафтї,
Шеронаю бениёз рафтї.
Асбоби рањи ту буд мардї
Аз роњ нагашта роњгарї
Њиммат ба мисоли маст тое
Дар зери ту дошт бодпої.
Ѓайрат зи ду чашми барќборат,
Мекард туро ба пеш ишорат.
Аз рўд гирифта беќарорї,
Аз кўњ рабуда устуворї,
Мерафтию банд мешикастї,
Дар роњи сафар наменишастї.
«Дар роњи сафар нишастани мард
Паймони зафар шикастани мард».



37

Мехондию мепаридї аз љар
Аз додари марг — кўњи кафтар.
Аз бешаю дашти пањндомон
Аз сою камаргањи фаровон,
Аз мављи њазор рўди тезоб
Аз ављи њазор шўхи дар хоб,
Аз љўю љари ба марг њамдаст,
Аз зовияњои зови хунмаст,
Аз пуштаи лайси пойпарто,
Аз аѓбаи њамљивор бо Моњ...
Наншаста ба фармуди гапи худ
Рафтї ба ќариби матлаби худ.
Он банд ки буд дар рањи халќ,
Бишкастї чу марди огањи халќ.
Ором шудї даме нишастї,
Гуё њама бандро шикастї.
Чун ѓунчаи шохи орзўят
Гулранг бишуд бари ду рўят,
Аммо бирасад ба гўшат аз дур
Овози диле чу сози танбўр;
Фарзанди азиз, дар сафар бош,
Аз матлаби халќ бохабар бош,
Осуда машин зи кардаи хеш,
Бархез, ки бандњост дар пеш!

МОДАР

Дар либоси кории вазнин аз чангу ѓубор,
Рўй хаста,
Мўй хаста.
Хаста мижгони ќатор,
Аз сараш то пой баста хастагї аз чанг бор,
Модари тољик омад берун аз майдони кор,
Ѓарќ андар бањри фикри бешумор.
Фикри ў чун донањо њар сў парешон мешавад,
Њар тараф дар чашми ў мазраъ намоён мешавад.
Мављи ѓалла њамчу мављи Вахш ѓелон мешавад,
Рўи модар аз тамошо мењри тобон мешавад,
Мулки дил чун субњ рахшон мешавад.
Сўи рўди Вахш дўзад дидаи наззорааш,
Мављи он дар чашм тобад мисли гавњарпорааш,
Бингарад — шохобњо чун мўйњои торааш,
Рўдро чун хеш бинад,
Гул кунад рухсорааш
Чун нињоли ќомати ширхорааш.
Орзўро наќш гањ дар рўи соњил мекунад —
Лаб-лаби дарё, ба дил,
    сад боѓу манзил мекунад.
Вахшро дарёи нур,
Аз мављ ќандил мекунад,
Даштро бар љаннати афсона табдил мекунад,
Мењри онро љо бар њар дил мекунад...
Мекунад аз нав шино модар зи бањри пахтазор,

Ў — савори завраќи нусрат,
    ду рўяш нурбор.
Дида ганљи ранљи дасти хешро бо ифтихор,
Завќ гирад, завќ дар дил, аз насими рўзгор,
Аз насими рўзгори чун бањор!
Мерасад ин дам садое, гўиё аз хонааш,
Мепарад чун боз сўи чўљањои лонааш,
Ёд, ёди тифл, зўри бозувону шонааш
Наќш мебандад чу наќши чин дар пешонааш,
Медавад бо ёди шамъи хонааш...
Сабрро афканда, тифли хеш дар бар мекашад,
Ташнае гўё сабўи об бар сар мекашад,
Хастагиро аз вуљуди хаста бар дар мекашад...
Кам бувад њар кас, ки наќши мењри модар
      мекашад,
Дар сафобахшї чу ховар мекашад.

СУБЊИ БЕБАДАЛ

Шоиро, чашмони сар охир фиребат медињанд,
Чашми дилро боз кун,
Бо навои хуфтае, к-он њаст дар сози њаёт,
Сози худ анбоз кун,
Наѓмањои хуфтаро бедор кун.
Аз навои кўњна андак ор кун.
Наѓмаи навро ба ќалби мардум аксандоз кун.
Субњро дидї,
Магў танњо, ки он субњасту бас,

Нек бингар субњро,
Дар замираш рўз дорад —
— Лек поёнаш шаб аст...
Шомро бинї,
Машав монанди рангаш тирадил,
Модари субњ аст он
Њамчу тифле ноаён
Мешавад тавлид субњу медарояд аз дарат —
Нур пошад бар сарат...
Ханда бинї, нектар бин,
Дар замираш гиряест,
Гиря бинї, бештар бин,
Дар замираш хандаест...
Лек њар љо ки каломи њак дурахшон мешавад,
Њамчу субњи навбањор,
Субњ хонаш, зинњор,
Субњ танњо субњ хонаш
Он надорад шоми тор...
Ханда донаш зинњор,
Ханда оре, ханда донаш, к-он надорад дар канор
Њељ ашки сўздор.
Рўд хонаш, рўд,
Рўде, к-он намегардад ба пас,
Меравад њамвора пеш
Бо рањи рахшони хеш,
Њамрањи даврони мо худро ба манзил мебарад,
Як љањон дилро ба сўи сад љањон дил мебарад!

МАВЉЊО

Бо дили осудаву лабрези ишќу орзў
Менишинам ман ба рўи тахтасанги соњиле.
Дар хаёлам, ки ба њар як мављ дорам гуфтугў,
Шояд ў фањмад диламро мисли њар соњибдиле.

Лек фориѓ аз дили ман, мављњои беќарор
Аз паи торољ гўё турктозї мекунанд.
Гоњ њамчун лашкарони ѓолиб андар корзор,
Дар њавои сози фатњи хеш бозї мекунад.

Гоњ дар домони чун сањрои бањри беканор
Њамчу уштурбаччањои маст љавлон мезананд.
Гоњ њамчун шерњои гушна андар бешазор,
Кафк бар лаб,
   дар хаёли сайд дандон мезананд.

Гоњ гўё њамчунон паррандагони осмон
Дар назар парвоз бинмоянд шўр андохта.
Гоњ њамчун тўдаи бебоку шўхи баччагон
Шавќ ангезанд, аз сўе ба сўе тохта.

Гоњ њамчун тифлакони рањравї омўхта
Мављ худро аз канори бањр бар дар мекашад.
Бањр гўё шамъи мењри модарї афрўхта,
Мављро бигрифтаву чун тифл
    дар бар мекашад.

Дар хаёлам, бањр њам монанди дигар модарон
Мављњоро менавозад, мењрубонї мекунад,
Аз љањони шоди онњо, чун зи бахти баччагон,
Бањр меболад чу модар,
    шодмонї мекунад.

Мављњо, эй тўдаи пуршўр, мисли баччагон,
Аз њасад њаргиз мапиндоред, тасвири маро.
Ман њасуде нестам — охир, чаро хоњам зиён,
Балки мехоњам, ки бошам дар љањон мисли шумо.

Балки мехоњам, ки номи давр аз домони мењр
Н-афканад манрову монанди шумо бонї кунад.
Зиндагї хандон ба мисли рўи хандони сипењр, —
Мењр њам, чун мењри модар, партавафшонї кунад.

КИШТИНИШАСТАГОНЕМ

Киштишикастагонем, эй боди шурта
бархез,

Бошад, ки боз бинем дидори ошноро.
(Њофиз)

Киштинишастагонем, эй ошнои соњил,
Осуда кун фурўзон шамъи хаёли моро,
Бо бањр њамнабардем, аз фављи ў нагардем,
Омўхтем бисёр оини мављњоро.

Њар мављ, ки ситезад, в-аз љо чу кўњ хезад,
Аз дасти мо гурезад, гум карда дасту поро!
Дарё куљо тавонад моро ба банд гирад.
Дарёву шўриши он хуб ошност моро.
Аз љазру мадди дарё бикшодаем, оре,
Асрори зиндагии пасту баландњоро!
Домони њиммати мо чун осмон кушодаст,
Љавлонгањест бехавф ин бањр нохудоро.
Эй сокинони соњил, нодида бањри њоил,
Афсўс метавон хўрд ояндаи шуморо!

ШАМШЕРИ СУХАН

Дар мањфили дўстони љонї,
Пири хираде ба нуктадонї
Медод либоси нав суханро,
Афрўхта шамъи анљуманро...
Дар гўшаи дилкушои раста
Наљљор ба ѓўлае нишаста,
Аз санг нињода зеркунда,
Бе он ки шавад зи кор хаста,
То рафт далеру тез мешуд,
З-ў хастагї дар гурез мешуд.
Аз он ки ба зеркундаи санг
Як мў нарасида тешаи ў,
Њар сония кори чўб мекард,
Афзуда ба њусни пешаи ў.
Мардум њама чашми боз буданд,

Бо њам чу гирењи роз буданд,
«Бас чўбтароши хуб дидем,
Аммо на ба ин њунарнамої...
Ањсант ба модаре ки овард
Ўро ба љањони рўшної.
Иќбол њамеша дар бари ўст,
Хушњол зане,
ки њамсари ўст»...
Овозаи ин њунарнамої
Мерафт, ба њар куљо ки хоњї —
Ному насабу утоќи наљљор
Донист сарои подшоњї...
Наљљор ба тахти подшањ рафт,
Афсўс, ба њамсари чу мањ рафт.
Шањ дид љамоли нозанинро:
Ду рўи зи њусн оташинро,
«Њамхона ба-дин фаришта будан
Бењ з-он ки саросари заминро
Гирию ягона шоњ бошї,
Њоким ба замину моњ бошї...»
Шањро мањи пур хаёл бурдаст,
Охир хати ошиќї супурдаст.
«Наљљор куљову шоњи олам?!»
Зан пеши дил ин суол бурдаст,
Бо посухи дил шудаст розї —
«Њар чист ба пеши аспи тозї!»
Хуршед, ки дар танўри гардун
Будаст чу пухта нони гандум,



45

Аз дасти хаёли зан фитодаст,
Бар шом маќоми хеш додаст...
Наљљор ба коргоњи шоњї
Биншаст ба кор як пагоњї.
Ѓофил, ки ба зављааш нигоње
Шањ дошт чу шаст бањри моњї.
Наљљор ба чўб теша мебурд,
Бар чўб занад, ба санг мехўрд.
Њайрон шуда зеркундаро рост
Бардошт, ба љои соз бигзошт.
Чун теша баланд карда, бо зарб
Мехост занад ба чўб, нохост
Бар санг расиду теша бишкаст,
Наљљор карахт гашту биншаст...
Биншасту ба фикри худ фурў раст,
Бо хеш басе ба гуфтугў раст.
«Ё даргањи шањ ба нањс монда,
Ё бахт маро зи хеш ронда.
Ё дар њунарам зи тахти шоњї
Афтод нигоњи каљнигоње,
Ё омаданам ба даргањи шоњ
Монанди фиреб кард гумроњ...
Ё назди худо зи чусткорї
Аз ман гунање гузашт боре...»
Ин гуфту бихонд њамсарашро,
Дар умр ягона њампарашро.
— Ку, оби тањорат ор, эй љон,
Озод шавам зи ќарзи яздон».

Зан кўзачаро зи об лабрез
Бинмуду ба дасти шавњараш дод,
Он кўзача њам зи нобарорї
Ногоњ ба рўи санг афтод.
Афтоду бигашт пора-пора...
Наљљор ба ашки шашќатора:
— Э вой, чї кор мекунам ман!
— Мардак нашаве, ки ашк борї
Аз бањри сафолпорае њам...
— Не, не на ба кўза, њуш дорї.
Кам нею, зиёд-бист сол аст,
Ин кўза маро шарики њол аст.
Он гуна ба вай гирифтаам хў,
То даст гирифта рў нашўям,
Њар субњ ба об агар шавам гўр,
Гуё ки бувад нашуста рўям,
То одати дил ба кўзаи нав
Дањ соли дигар бизист бояд...
Фардо сањарї наметавон гуфт
Хуршед чи ранг мебарояд...
Кардаст занак хаёли дуре,
Наздиктар омада ба наљљор:
— Бишкаст, бимон ки њар балое
Бо он биравад, ба ман нигањ дор?..
Гуфтасту канори мењр додаст,
Якбора гирењи дил кушодаст...
— Наљљор њамон зи даргањи шоњ
Рафтаст ба бар гирифта он моњ

Дигар на хаёли шоњ кардаст,
Не ёди висоли љоњ кардаст...
Дар гўшаи дилкушои раста
Наљљор ба кори худ нишаста...
Бар љазби њунар зи пардаи абр,
Берун зада хешро мањи бадр,
Олам њама пурзиё намудаст,
Ришханд ба подшо намудаст...
Ин ќисса чу гуфт он хирадманд,
В-ин панд бар он намуд пайванд:
Донед, сухан ба љои шамшер,
Бошад ба миёни њар љањонгир,
Шамшерзанї агар тавонї,
Худро ба диёри дил расонї,
Гар чашми ту нест з-ин њунар сер,
Ќаттоли ту нест ѓайри шамшер!

ВАСИЯТИ ШАЃОЛ

Шаѓоли мурѓдузди дењаравро,
Зи рўбањ бурда дар дуздї гаравро.
Аљал дар шакли пирї рў ба рў шуд,
Дигар гум карда чолокию давро.

Чу дар чанги аљал бардорузан кард,
Суроѓи баччагони хештан кард.
Расиданд аз куљое зодагонаш,
Яке з-онњо ба модар ин сухан кард:

— Ту бас мушкил кушодї, охирин бор
Њамин як уќда бикшо, модари љон —
Ба дуздї аз чи роње рафт бояд,
Саломат боз бояд гашт, фањмон?!

...Сагонро пеши чашм оварда модар
Кашид аз синаи пурдард оње...
— Агар бошад илољаш, — гуфт, — зинњор,
Набояд рафт дуздї њељ гоње!

НАВРЎЗ

Наврўз чу кўњнасўз омад
Дарзии ќуроќдўз омад.
Рассоми њазорранг омад,
Асбоби њунар ба чанг омад.

Дар зарњали рангдони хуршед



49

Тар карду кашид килки уммед —
Наќше ба рухи гилу вањал зад,
Бар чашми адошунав масал зад:

Эй, аќли ба хобрафта, бархез,
Рафт аз дањи умр њафта, бархез!
Бархез, ки оламе дигар шуд,
Њар гўша ки шом буд, сањар шуд.

Айём наваштанист, љонон,
Њар шох шикастанист, љонон,
Чашмони њавас ба майса во кун,
Ёрони баањдро садо кун.

Созеду тараб кунеду болед,
Рухсора ба рўи сабза молед.
Печед баизтироб бо њам,
Љўшед чу мављи об бо њам!

Шукронагузори бахт бошед,
Садшоха ба як дарахт бошед.
Шукрона кунед дўстонро,
Осоиши мардуми љањонро!

Шукронаи хоку оби тољик,
Шукронаи офтоби тољик!
Шукронаи обшори Варзоб,
Шукронаи навбањори Варзоб!

ШАНДОР ПЕТЕФИ

Шоири љавонмарги маљорї Па-
те фи дар њимояти Ватан куш та 
шуд, ки наъшашро наёфтанд, то 
ёдгори хокї аз ў бимонад.

Дил ранља макун, ки наъши ў ёфт нашуд,
То гул ба зиёраташ барад душману дўст.
Њарљо ба ният гул бинињї, маќбул аст,
Зеро ки замини бекарон мадфани ўст!

ДУРРИ ЯГОНА

Дар лаб тарона
Дарё равона...
Рўи кафи санг
Дурри ягона.

Ёре нишаста
Бар санги соњил,
Мўњои заррин
Њамранги соњил.

Чун мављи дарёст
Мављи хаёлаш.
Оинаи об
Гўёи њолаш —

Дарёи фикраш
Соњил надорад...
Ё дил рабудаст,
Ё дил надорад.

Дарё самої,
Соњил тилої,
Ёрон, набинед
Њаргиз људої!..

Дар лаб тарона
Дарё равона...
Рўи кафи санг
Дурри ягона...

ЁРИ ДЕРИН

Ёри ман ранљида аз ман
Ёри љонї, ёри дерин.
Баъд аз ин фањмидаам ман
Зиндагї талх асту ширин.

Берафоќат, бесадоќат
Зиндагї маъно надорад.
Бо њама давлат, фароѓат
Одами танњо надорад.

Дидаам — мурѓе ки танњоят,
Менамояд сўи лона.
Умри хуш гар обу дон аст,
Њар куљо пур обу дона...

Умри кўтоње, ки дорем,
Арзиши ранље надорад.
Њар кї дил љўяд, зи дилњо
Дар дилаш ганљина дорад!

Чашм дар роњи ту дорам,
Ёри дерин, ёри ширин.
Гар ту бошї дар канорам,
Зиндагї хубасту рангин!

СУРУДИ УЌОБ

Ман уќобам, ман уќоби кўњсор,
Боли парвозам бувад номи Ватан.
Мезанам пањлў ба моњу офтоб,
Аз сари њар ќуллаи боми Ватан.

Ошён дорам ба тори кўњсор,
Аз баландї бингарам сўи замин.
Осмон њарчанд сабзу дилрабост,
Дилработар нест чун рўи замин.

Аз замин рўзї њамељўям, вале
Осмони сабз љавлонгоњи ман.
Мешикофам синаи абри сиёњ
Соя андозад агар дар роњи ман.

Ошиќам бар осмони беѓубор,
Ошиќам бар сабзаи поки замин.
Чун замин хоњад самои софро
Такя дорам ман ба идроки замин.

Ман уќобам, ман уќоби кўњсор,
Байзаи хуршед зери боли ман.
То замин сабз асту гардун беѓубор
Пар барорад чўљаи иќболи ман.

КИСТ ОН?

Кист он, ки чу бинадат хушњол,
Аз ту хушњолу шодтар гардад.
Бишкуфад аз насими дидорат,
Аз табассум гули сањар гардад?

Кист он ки туро ба ќимати љон
Бихарад њар куљову нафрўшад.
Дари айбат ба рўт бикшояд,
Лек дар ѓайби ту варо пўшад?

Кист он, ки ба пот хор халад,
Берун орад ба сўзани мижгон,
В-ар ба фатње ту дастёб шавї,
Мужда гардад ба љумлаи ёрон?

Кист он, ки ба азми дидорат
Ба дарат гоњ-гоњ мушт занад,
Бидарояд чу додари љонї
Дар бари тифлњот такя кунад?!

Бўсад аз рўю мўи фарзандат,
Лутф гўяд ба лутфу хандонад.
Сер хезад зи хони холии ту,
Гушна мирад ба рўи чун нонат?

Њар куљо, ки равад дар ин олам,
Тўша гирад ба худ хаёли туро.
Бо њамин тўша боз баргардад,
То кунад пурсупос њоли туро.

Кист он зоти пок, эй мардум,
Аз куљо наќши пои ў ёбам?
Рўз мељўямаш, намебинам,
Хоб мебинамаш, агар хобам...

КИРМАКИ ШАБТОБ

Шабе аз тангное мегузаштам,
Ки роњи пурхатар њамроњи ман буд.
Чароѓе аз таваккал доштам ман,
Ки њамчун шомхўрда Моњи ман буд.
Сияњтар буд шаб аз дудаи дег,
Ягона кирми шаб огоњи ман буд.

Ки дар пањлўи санге сўхтан дошт,
Хаёли роњи ман афрўхтан дошт.

Бад-ў гуфтам, ки бо ин нури ночиз
Чи ранге роњи моро мефурўзї?
Чу нўки риштае гум гашту бинмуд
Матои посух ин сон бахядўзї:
Ту бе ман мерасї бар манзили Субњ,
Вале аз он њаметарсам, ки рўзе

Нагўї то чароѓашро панањ кард,
Хаёле њамчу дилњои сияњ кард.

БОДАИ ХУРШЕД

Маро шабњои бехобї хумори бода мегирад,
Хумори бодаи дилљў ба рўи сода мегирад...
Хумори бодае ки ман намебинам ба њар љоме,
На андар токи ангуре,
   на дар чашмони махмуре,

На дар субњи сабўњие, 
    на андар косаи шоме,
На дар созеву овозе, на дар тореву танбуре...
На дар хумхонаи соќї,
    на дар кошонаи боќї,
На дар базме, на дар разме,
    на андар хони алвоне,
На дар ќуттии атторе, на дар дўкону бозоре
На дар тањхонаи ину,
    на болохонаи оне...
Чї бода?
Бодае ки мекунад њушёр мастонро
Дињад њусни бањорон рўи беранги зимистонро.
Замонро медињад равнаќ,
   љањонро мекунад рангин,
Паи таъмири олам оламеро медињад тамрин.
Чї бода?
Бодае, ки аз Замони Одаму Њавво
Гање пинњон,
Гање пайдо,
Ба зарфи нилгуни осмон њар рўз мељўшад
Ва чун тифле ки
  аз пистони модар шир хоњад хўрд,
Замини пурхумор онро ба њирсу оз менўшад.
Мани саргарми ин бода њаметарсам зи анљомаш
Даме ки тира мебинам булўрин зарфашу љомаш
Даме ки мепарад кайњоннаварде љониби кайњон,
Таконе мехурам дар љон —

Ки бо он суръати парвози барќияш
Мабодо аз шитоб онро кунад вожун,
Чї хоњад шуд ба инсонњо
Чї хоњад гашт бо гардун?!
Агар кайњоннаварде
  аз Замин боло шавад њар бор,
Таваллову тазарро мекунам дар дил —
Нарезад бодаи уммедро дар гил,
Ки бо садњо табибе њамчу Сино
Илољи дарди кулли бодапаймо мешавад
      мушкил!
...Маро шабњои бехобї хумори бода мегирад,
Хумори бодаи фардо,
   хумори бодаи хуршед,
Садои гиряи тифлон њамегўяд ба гўши ман —
«Манам њамзодаи фардо,
   Манам дилдодаи хуршед»!

КЎЊЊО

Кўњњо хомўш, аммо пурсуљўе мекунам,
Пурсуљўе мекунам, то гуфтугўе мекунам...
— Сахтљонию баландиро зи кї омўхтед?
— Аз сари сангу баланди мардумони кўњсор.
— Покдомонї чаро танњо ба домони шумост?
— Аз азал дорем шустушў ба оби чашмасор.
— Ресмони рўд аз кай шуд каманди поятон?
— То ки дил бастем дар оњанги рўди создор.

— Кокулони шаршара то чанд дар дасти шумост?
— То ки бошад духтари кўњсор моро дар канор.
— Хомўширо пешаи бењтар зи кай донистаед?
— То саре дидем аз дасти забон шуд рўи дор.
— Кўњњо, эй бозувони сахту пурзўри замин,
Нест оё осмони мо шуморо дўшбор?
— Дўшбори мост танњо синаи пурганљи мо,
Ганљ хоњї, ков хоки хомўшони хоксор!

АКСИ ОВОЗ

Ассалом, эй рўди Киштуди азиз,
Ассалом, эй кўњсори кишварам,
Гарм бўседам, ки пазмон гаштаам
Бар шумо њамчун ба рўи модарам.

Ассалом, эй шўх дарёи Уреч,
Эй рафиќи солњои наврасї,
Омадам бо роњи ёду мењри ту,
Њељ нагзаштам зи роњи нокасї.

Ассалом, эй посутуни осмон,
Пири пурасрор ќурѓони дења,
Эй ки њамчун путки Рустам-пањлавон
Асрњо мањкам ба дастони дења.

Омадам аз шањр бо ёди шумо,
Аз камоли мењр оѓўшам кунед.

Резаи санги шумоям, кўњњо
Он мабодо, ки фаромўшам кунед!

Ман на чун бегона овоз омадам,
Омадам чун акси овози шумо.
Рўдњо созед бо сўзи дилам,
Наѓмаам, барљаста аз сози шумо!

Нестам ман нахли гулзори дигар,
Дар њамин хок аст мањкам пояам.
Модари кўњсор тавлидам намуд,
Ин њисор, ин кўњ бошад дояам.

Дар њамин љо ман фитодам, њестам,
Дар њамин љо рехт ашки дидаам.
Хандањои аввалини бахтро
Дар њамин љо дидаам, бишнидаам.

Дар њамин љо аз њамин пайроњае
Рў ба сўи шоњроњам боз шуд.
Чўљаи бебол буд иќболи ман,
Дар њамин љо ќобили парвоз шуд.

Дар њамин љо аз сари кўњи баланд
Њусни мулкамро тамошо кардаам.
Њар дењу њар шањри мулки хешро
Њамчу дил дар синаам љо кардаам.

Дар њамин љо нек дидам, ки њаёт
Њамчу роњи кўњњо њамвор нест.
Дўстиву ишќ бахти безавол
Чун матое дар сари бозор нест...

Дар њамин љо солњои љанги шум
Дар чу чашмони падар хун дидаам,
Дар њамин кўњсор андар ёди нон
Ќайсу Лайлї њар ду Маљнун дидаам.

Ман магар аз ёд берун мекунам
Кўњсоре ки равонам додааст.
То шавам ѓолиб ба љанги гушнагї,
Сучу тотин љои нонам додааст...

Не, нахоњам зист бе ёди шумо,
Рўдњои нурбори кишварам.
Не, нахоњам бурд як дам аз хаёл
Ман туро, эй кўњсорам, модарам.

Омадам аз шањр бо ёди шумо
Аз камоли мењр оѓўшам кунед.
Резаи санги шумоям, кўњњо,
Он мабодо, ки фаромўшам кунед.

Ман на чун бегона овоз омадам,
Омадам чун акси овози шумо.
Рўдњо, созед бо сўзи дилам,
Наѓмаам, барљаста аз сози шумо.

НИЁЗ

Эй арусї шеър, эй зоти парї,
Духтари моми суханњои дарї.
Ошиќам, дилдодаи рўи туам,
Дар дами шамшери абрўи туам.
Сар занї, инак, сару савдои ман.
Дар рањат њаргиз наѓељад пои ман.
Аз вафо байту баёзат оварам,
То куљо нозї, ниёзат оварам.
Рўзњо бо ёди ту дам мезанам,
Шаб ба ёдат хоб барњам мезанам.
Ошиќам, аз ошиќон кам нестам,
Фориѓ аз ёди ту як дам нестам.
Рў матоб аз ман, ки ман ёри туам,
Љон гаравгонат, харидори туам.
Рў матоб аз ман, ки шоирпешаам,
Љуз ту наќше нест дар андешаам.
Њарчи дорам ё ки њарчи доштам,
Њарчи дар як умри худ анбоштам
Љазбаи мењри худододи ту буд, 
Давлатам дар ин љањон ёди ту буд,
Рў матоб аз ман, ки ман њамчун сухан
Боз дорам дар баѓал мењри Ватан...
Ман аз ин ду мењри модарзодаам
Дил ба рўи оламе бикшодаам.
Дењќон гар донаафшонї кунад,
Хомаи ман шеър арзонї кунад.

Рў матоб аз ман, ки ман гил нестам,
Љуз саропо оташи дил нестам.
Шеър чун дил узви пайванди ман аст,
Шоирї дар банд, дар банди ман аст.
Рў матоб аз ман, ки рўят оламест,
Олами рангини шодию ѓамест.
Эй ѓамат дар љони ман, шодам бикун,
Хонаат обод, ободам бикун!

ДАР СОЊИЛИ РЎДИ КЎЊЇ

Боз мебинам, ки чашмони њавас
Ман ба рўди ошно бикшодаам.
Рўи пойандози сабзи соњилаш
Такя бар марзи чу болиш додаам.

Боз мебинам њамон рўди равон
Сила месозад сари њар сангро.
Мекунад такрор бо сози дигар
Боз оњанги њамон оњангро!..

Танбарањна кўдакони ношинос
Дар канораш оббозї мекунанд.
Гоњ мељанганд бо амвољи об,
Гањ ба рафти об бозї мекунанд!

Духтари кўњсор сўи обгир,
Мехиромад кўзаро бардошта.

Мехиромад, мехиромад рањ ба рањ
Донаи њусну малоњат кошта.

Менишинад дар лаби рўду ба ноз
Мекашад бар рўй оби софро.
Аз љамоли хеш эњё мекунад
Шањпарии пушти кўњи ќофро.

Бо тааммул дида медўзад бар об,
Роз мељўяд магар аз сози рўд.
Даври гўшаш мисли зулфони каљаш
Печ-печак мезанад овози рўд:

— Эй ки монанди нињоли тозае
Дар канорам, дар барам сабзидаї,
Гарчи огоњї ту аз оѓози ман,
Лек анљоми маро кай дидаї?!

Ман аз ин сарчашмањои ноаён,
Ибтидо мегираму сар машавам.
Бо талоши бањр дар анљоми хеш
Беназир дунёи дигар мешавам!..

...Мисли оби соф андар кўзааш
Духтарак армон ба дил љо мекунад.
Хезу шини синааш бањри њаёт
Олами зебо таманно мекунад!

ДАР ОЃЎШИ КЎЊСОР

Гардиш ба канори кўњсорон
Як олами завќу рўњ дорад.
Водии кушод дорад оё
Ин манзарањо, ки кўњ дорад.

Як сў гули лолаи шукуфта,
Чун байраќи дасти баччагон аст.
Як сў ба паноњи бутта хуфта
Заргўш зи чашми бад нињон аст.

Як сўй зи ќалби сахти харсанг
Як чашма ба хеш рањ кушода,
Нотарс, ба роњ медарояд
Чун баччаи дар сафар пиёда.

Як сўй ба шохи буттахоре
Булбул бари хеш лона монда,
Монанди муаллим омўзонад
Ў дарси суруд, хонда-хонда:

Як сўй ба зери арчаи сабз,
Чўпонбачае алоб кардаст.
Дар пањлуи ў саги вафодор
Сар рўи ду даст хоб кардаст.



65

Як сў ба лаби бунафша гўё,
Борон шабадонае нињода,
Бар омади рўд интизор аст
Њар сўй дара баѓал кушода.

Як сўй насими шўхи кўњї
Атри гули кўњ мефишонад.
Аз домани ту кашад ба шўхї,
Гарде ба либоси ту намонад!

Як сўй зи шавќи хандаи барќ,
Бишкуфта њазор ќўзаќандї.
Чун баччаякони телпакпўш
Њар сўй ситода чанд-чандї.

Овози бара расад ба гўшат
Аз дур чу наѓмаи рубобе...
То чанд кунам њикояти кўњ,
Бењ он ки ба рўзи офтобї

Оиву ба чашми хеш бинї
Њусни гулу сози навбањорон...
Ин ќадр ба љон њузур бахшад
Гардиш ба канори кўњсорон!

НИДОИ ЉАВОНЇ

Љавонам, орзу бисёр дорам,
Яке бахшї, талаб бар чор дорам,
Наям аз ѓофилони роњи њастї,
Ба роњи худ дили бедор дорам.

Маљўям дар нигоњи он љавоне,
Ки сози чашмаро бе роз бинад.
Рањи кўтоњи дунё нестам ман,
Ки ў дар охиру оѓоз бинад.

Маро дар кунљи расвої наљўед,
Ки расвоипарастї нест корам.
Љавонї ќуллаи номи баландест,
Ба ёди он, ба пастї нест корам.

Матарсонед аз боди њаводис
Ки «не хокам, ки андар рањгузорам».
Шиори ман, ки сарсабзист доим,
Љањон то њаст, њамдасти бањорам.

Маро љўед дар дилњои пурљўш,
Ба њалли мушкилу тадбир љўед,
Ба ёди љумла побандам, ки манро
Ба пора кардани занљир љўед.

Маро дар партави хуршед љўед,
Ки роњи зулматї њамроњи ман нест.
Маљўедам зи моњи шомхўрда,
Агар њар шаб натобад, моњи ман нест.

Маро дар олами љовид љўед,
Ки он љо мебарад роњам, шиорам.
Замин гулгун зи ранги орзуњост,
Љавонам, орзу бисёр дорам.

МАРДУМИ КЎЊСОР

Ба њукми ќисмат ар саргашта гардї
Ба ногоње ба мулки кўњсорї,
Ту худро њељ гањ бегона машмор,
Гар ин љо ошное њам надорї.

Туро бинанд агар њамчун мусофир,
Чу шањрї чашм аз рўят напўшанд.
Ба мисли рўдњо аз синаи кўњ
Ба дидори ту, аз шодї хурўшанд.

Нагўянд аз куљої, кистї ту,
Туро чун ошное халќа гиранд.
Њама, аз њафт то њафтодсола,
Ба хайри маќдамат њар лањза «миранд».

Хушомад мекунандат бе хушомад,
Ки гардї сери дастурхони онњо.
Набофї то ба номи шавкати кўњ
Зи баъди рафтани худ бўњтонњо.

Агар аз љой хезї бањри њурмат
Њама ду даст пеши бар бихезанд.
Нишинї, баъди ту бар чорзону
Нишинанд аз бароят чой резанд.

Туро бо дасти пеши бар гирифта
Гуселонанд то домони кўњсор.
Рањи хайру њавои соф хоњанд,
Нагирад доманат то гарди озор!

Сипас гарданд розию сарафроз
Ба мисли ќуллањои кўњсорон,
Ки њамчун панди аљдодони номї
Ба љо оранд шаъни рањгузорон!

АГАР СОЊИЛ НАБОШАД...

Хурўсон он ќадар фарёд карданд,
Ки хоб аз чашмњоям бор бардошт.
Сари вазнин рафтам љониби бањр,
Диламро бањр њамчун ёр бардошт!

— Чи хусбї, — гуфт, — хоби субњгоњї
Агарчи хуш бувад, ѓафлатпараст аст,
Љадал кун, роњи дарё аз сањар гир,
Ки моњї интизори чанги шаст аст!

Ѓубори хастагї, бедорхобї
Ба як дам шуста шуд аз пайкари ман,
Ба мисли лўлаболиш буд њар мављ
Њаловатбахш дар зери сари ман.

Ба рўи бистари нарми гулобї
Канори мављњо бедор хуфтам.
Суруди бањр асроре нињон дошт,
Зи њар як мављ розе мешунуфтам.

Зи њар як мављ меомад садое —
Сафои зиндагонї дар талош аст.
Чу растанњои тифл аз гоњвора
Атои нолањои дилхарош аст!

Зи њар як мављ меомад садое,
Ки љуз дарё маро љавлонгање нест.
Рањи дарёдилон бо роњи дарёст,
Ба зери осмон дигар рање нест.

Талоши мо на бањри зиндагонист,
Ки дарёзодаю дарёпарастем,
Нафас дар сина бе дарё њаром аст,
Ки то дарё хурўшон аст, њастем.

Хурўше хест аз бањри даманда,
Зи рўи бистараш бархестам ман,
— Чаро, — гуфтам, — ба соњил мезанї?
      Гуфт:
— Агар соњил набошад, нестам ман!

ЛУТФИ СУХАН

Шоиреро рањзане дар хилвате
Ёфт шабњангом њамчун давлате.

Як назар ўро зи сар то пой кард,
Матлабашро дар нигоњаш љой кард:

«Рост бояд гуфт, — њамён медињї,
Ё чу оњан тан ба сандон медињї?!»

— Ман на танњо, — гуфт, — њамён медињам,
Бар туе чун дўст ман љон медињам.

Чунки умре рафту ин њамёни ман
Монд он сон, ки тињї буд, љони ман.

То ба њол онро талабгоре набуд,
Он маро љуз бори сарборї набуд...

Нарм аз лутфи сухан оњанг рехт,
Мор зањри хешро бар санг рехт...

КАБК

Рањо шуд кабк аз чанголи бозе
Ба имдоду талоши тирсозе.

Варо дигар ќафас шуд ошёна —
Фиѓон мекард дар рамзи тарона,

К-аз ин мањбас, ки озодї надорад,
Њамон бењ буд, ки бозам љон барорад.

МИЗОНИ ЗИНДАГЇ

Дарёдилему шўриши дарё надидаем,
Њоло сафина љониби љўбор мебарем,
Биншастаем дар рањи селоби њодиса,
Ё мебарад, ва ё варо бо кор мебарем!

Аз по гусастаем мо занљири бандагї,
Кайњо нишастаем ба киштии зиндагї.
Бо мављњои неку бад печида меравем,
Бо нек некї кардаву бо ганда-гандагї.

Љуз шеър нест тўшае дар кўлвори мо,
Љуз гул самар намедињад боѓи бањори мо.
Хушбахт мешавем мо,
    бедор агар кунад
Њангоми субњ хуфтаро бонги њазори мо.

Эй, ки чу шеъри тозае моро нахондаї,
Бар мо бањои носазо бењуда мондаї.
Њамчун нињоли навгулу навшоху навбарем,
Нопухта хоммеваи моро фишондаї.

Дар мо сияњ мабин, ки мо чун субњи содиќем,
Акнун кушода дидаву акнун дамидаем,
Бо нурњои тозаи хуршеди бомдод
Сар љониби ситораи Парвин кашидаем.

Пастї маљў зи мо, ки мо худ кўњзодаем,
Чун кўњ кони симу зар аз дил кушодаем,
Њар љо, ки мебарад Ватан, мо кўњ мебарем,
Хоње савор дар сафар, хоње пиёдаем.

Моро даѓал мабин, ки мо бисёр суфтаем,
Байти навему хешро њоло нагуфтаем,
Чун сатрњои гумшудаи шеъри Рўдакї
Дар хилвати нињони худ бедор хуфтаем.

Асри навин, ки њар нафас хатти зафар кашад,
Оянда рахт љониби шамсу ќамар кашад,
Дар ин сафар, ки шеъри мо посанги вазни мост,
Моро тарозуи замон пайваста баркашад!

ОЊУ

Ѓизолеро паланги тезчанге
Њамепоид, ки ногањ резасанге

Фитод аз тори кўњу оњу рам хўрд,
Ба як он нест шуд, аз кўњ њам хўрд.

Ман ин манзар ба чашми хеш дидам,
В-аз он ин риштаи маънї кашидам.

Ки бо тадбир битвонад њаќире,
Амон бахшад ба љони бас кабире!

ЧЎПОН 
(ду рубої)

Чўпон, ки баинсофу диёнат бошад,
Андар рамааш амну амонат бошад.
Зинњор зи болои асояш магузар,
Ин шева барои ў хиёнат бошад.

Мањтоб чароѓи хонаи чўпон аст,
Овози рама таронаи чўпон аст.
Ў як тану сўи ў басе чашми умед,
Бас бори гарон ба шонаи чўпон аст.

РОЊЊО

Бар сари чорроњаи сокит
Менишинам, хаёл мебарадам,
Ин яке мебарад маро ба љануб
В-он дигар бар шимол мебарадам,

Роњ хомўш гўш медорад
Гўиё ќиссаи нињонамро,
Мекушоям бар ў чу бар пире
Достони дили љавонамро.

Роњњо, роњњои пурмењнат
Мењнати оламе ба дўши шумост,
Аз азал ќисмати шумо ин аст
Ё гуноњи лаби хамўши шумост?!

Мераванд аз шумову меоянд,
Низ хоњанд рафту боз омад,
Кист он ки зи њолатон боре
Сўятон бањри пурсупос омад?

Бо шумо бас пиёда меояд
Аз шумо бас савор мегузарад.
Бо суруру ѓурури бењамто
Корвони ќатор мегузарад.

Китф бар китф монда чун додар
Њар тараф бурдбор мегузаред.
Ба њама, њар кї рафту боз омад,
Бо забони хамўш менигаред.

Чинњои ќатори рўи шумо
Наќши пои њазор рањгузар аст.
Дар љањони кушод бо уммед
Боз садњо њазор дар сафар аст.

ЗАРАФШОН

Зарафшон аз фарози кўњсорон меравад умре,
Чу дењќон босалобат роњ рафта, дона
      афшонда,
Суруде хонда аз девони аљдодони суѓдияш,
Заминро файз бахшида, рањорањ боѓ сабзонда.
Ду соњил файзёб аз донањои гавњари покаш,
Ду соњил аз ду бар огоњ аз таѓйиру таќдираш,
Ду соњил, ду рафиќ, ду њамнишин,
    ду њамсафар як умр
Ду марди ќиссахон
   аз дафтари тадвиру тадбираш...

На аз банде њазар дорад,
   на дар дил фикри шар дорад,
Ба њиммат аз канори кўњсорон роњ бикшояд.

Гање солору пуртамкин,
    гање пуршўру пуртањчин,
Ба чашми мењру мањ њудро
   ба садњо ранг бинмояд.

Гање чун тири ѓурранда,
   гање шамшери бурранда,
Гање оњуи бозингар, гање бабрест девона.
Гање чун соѓари пурмай
   ба дасти кўњсори хеш,
Гање чун ношинос ояд ба чашми хешу бегона.

Рањорањ рўдњоро мисли фарзандони ботадбир
Ба бар гирад, ба дафъи њар
    хатар чун њамсафар гирад,
Набард орад ба њар банде,
    ки хоњад баст роњашро,
Шабонгоњон намехобад,
    ки домони сањар гирад!
Зи ќаъри тангно берун барорад
     хешро бо зўр,
Бигирад домани пањнову бинад даштзоронро.
Чу марди ѓолиби майдон нафас
    оромтар гирад
Шунида аввалин табрики мурѓони
     бањоронро.
Дигар солор паймояд рањи мулки
     Бухороро,

Ки он љо ташнагон истода андар
    роњи дидораш,
Паём орад,
  салом орад зи кўњу барзани тољик
Њикоятњо кунад —
   дар роњ аз иќболу идбораш...
Сипас ором гардад шоду аз дидор хотирљамъ,
Ту гўї матлабаш
   дар зиндагї мулки Бухоро буд.
Зарафшон аз фарози кўњсорон меравад умре,
Ба ањди Рўдакї њам роњакї 
    ин гуна дарё буд!

ПОСБОН

Ин пирдарахти гўшаи боѓ
Як ваќт нињоли тозарас буд.
Як ваќт ба шохи навбари худ
Дар дидаи эътибори кас буд.

Як ваќт насими хушнафас буд
Дилдодаи шохаи тари ў,
Мурѓони чаман буданд эмин
Дар сояи барги чун пари ў.

Як ваќт њар он, ки аз бари ў
Аз бањри набард роњ мебурд,
Аз оташи офтоби сўзон
Дар сояи он паноњ мебурд.

Як ваќт даруни шоху баргаш
Аскарбачаро нињон намудаст,
Гуфтаст ба ў зи макри душман,
Пайдост, ки безабон набудаст.

Имрўз зиёда сарбаланд аст
Дар оѓўши файзи навбањорон,
Шодаст, ки то њанўз подор
Истода ба љанги рўзгорон!

Имрўз чу посбон ситодаст,
Њарчанд расида шоми умраш,
Шодаст, ки навдањои пайванд
Бурданд аз ў давоми умраш!

ДИЛ ДУШМАН АСТ...

«Дил душман аст»-ин лафзро
Бишнидаам ман борњо.
Аз душманињои дилам
Озурдаам бисёрњо.

Ман бо дилам бо душманам
Роњи гарон биспурдаам.
То зиндагї бахшад маро,
Дар пеши пояш мурдаам.



79

Њар љо равам дар рўи дањр,
Ман бо њамин дил меравам.
Гањ бурда, гоње бохта,
Манзил ба манзил меравам...

Дил мерасад, њар кў равад,
Дил номаи нобурда нест.
Њар љо расад, равшан кунад,
Њаргиз чароѓаш мурда нест.

Ман аз дили равшангарам
Субњи сафо дидам басе.
Аммо ба роњи дури умр
Шояд хато дидам басе.

Гуфто: — Фалонї душманаст,
Ранљи ту аз иѓвои ўст.
Доѓе ба лавњи номи ту
Мактуби беимзои ўст.

Гуфтам: — Дило, осуда бош!
(Њарчанд дар осудагї
Гоњо парешон мекунад
Моро шамоли зиндагї).

Бо ман чи битвонад кунад
Бадхоњи ноогоњи ман,
Чун то ба манзил мустаќим
Бошад аз аввал роњи ман.

Бо љумла бўњтонаш раќиб
Гарде ба чашмам беш нест,
Тарсам зи хешони худї,
Бегонатар аз хеш нест.

Аз асри дањ то асри бист
Афтону хезон омадам.
Чун зодаи сомониён
Бар Тољикистон омадам.

Роње пас аз ин роњ чист,
Бо як нафас тай мекунам.
Сели балоро пешбанд
Бо љуръае май мекунам.

Як даст бо љоми шароб,
Як даст бо зулфи нигор...
Ингуна бар сар мебарам,
То бод бо ман рўзгор!

ОШИЌ

Имшаб зи њабси ёди ту танњо гурехтам,
Аз хилватам ба домани дарё гурехтам.
Дарё ситода менамуд, аммо равона буд,
Аз мављи об њар тараф мављи тарона буд.
Олам пур аз садо буду ман бесадо будам,
Бо худ љу соя њамрању аз худ људо будам,



81

Соњил ситоразор буд,
   ё пурчароѓ буд?!
Ё оламе зи дасти ту пурдарду доѓ буд?!
Њар зарра чун хаёли ту пурдард мерасад,
Ишќат чу оташ асту чаро сард мерасад?
Рўи гилеми сабзањо чанде ќадам задам,
Биншастаму зи дасти ту бо об дам задам.
Омад садо зи об, ки мо низ ошиќем,
Бар њусни боѓу сабзаи навхез ошиќем.
Бе ишќ њељ заррае тобандагї наёфт,
Нуру сафо ба зиндагї худ зиндагї наёфт.
То дил насўхт аз нигање сохтан набуд,
Чун офтоб сар ба арш афрохтан набуд...
Обам, вале зи ишќи гул ман барќ мезанам,
Байроќи нур бар љањон чун шарќ мезанам.
Фориѓ чї гуна мешавад аз љустуљўи ту,
Моњ аз канори абр баромад чу рўи ту.
Сангиндило, ба соњили сангин ќадам кушо!
Армони зерхўрдаи боби дилам кушо,
Имшаб зи њабси ёди ту танњо гурехтам,
Аз хилватам ба домани дарё гурехтам.

РОЊИ ВАТАН

Гар гуноње буд моро ё гуноње мекунем,
Дар паноњи шеъри њассон, бепаноње мекунем.
Бо њама фарзонагию бо њама девонагї
Шоириро таркашу омољгоње мекунем.

Шеър оњан буд агар, оњангаре будем мо,
Шеър сарбози Ватан буд,
    сарваре будем мо.
Шеър аз дунёи дилњо гар паёме н-оварад,
Бе забон, бе гўш, бе чашму саре будем мо!

Аз каломи обнорас тир месозем мо,
Аз гули теѓи нигањ шамшер месозем мо.
Дар дили пиру љавон завќи љавонї медињем,
Хешро гарчї ба зоњир пир месозем мо.

Нахли моро осмон бањри самар биншондааст,
Реша дар ќаъри замин, сардарќамар биншондааст.
Боду бўронњои олам беш бар мо бигзаранд,
Лек бахт ин пояро истодагар биншондааст.

Синаи мо ошёни халќу кони дардњост,
Кинаи мо интиќом аз нокасу номардњост.
Гармљўшињои мо дар зиндагонї сард нест,
Зиндагї берангу сард аз сардии дилсардњост.

Ѓофилонро мо хабар аз кинадорон медињем,
Марзбонро огањї аз селборон медињем.
Ошиќонро муждаи фасли бањорон медињем,
Ахтаронро шеваи шабзиндадорон медињем.

Поси барќи дидаи бедори ахтаргири мо,
Поси хуни хомаи мо, љилваи шамшери мо.

Поси пайконе ки он љуз шеъри оламгир нест,
Поси он сайде ки нозад бо камону тири мо.

Мењрубонї мерасад моро зи даргоњи Ватан,
Љонфишонињо зи мо бодо ба огоњи Ватан.
Роњњои кишвари мо сатрњои шеъри мост,
Љамъ то орем, афтодем дар роњи Ватан.

РЎДИ КЎЊЇ

Дар бари гоњвораи кўњсор
Шўх монанди тифли навзодаст.
Ман чї донам чаро ба зодани худ
Ин ќадар беќарор афтодаст.
Ё ки дар тангно бишуд дилгир,
Дар таманнои вусъатободаст?
Ё чу њар кўњнишин ин хислат
Худи модар — табиаташ додаст?!

ИШЌ

Дењќони гули бањор Ишќ аст,
Туѓёни дили ќарор Ишќ аст.
Чашми дили интизор Ишќ аст,
Боѓу чамани њазор Ишќ аст.

Ишќ аст шарори хонаи дил,
Ишќ аст мадори шонаи дил.

То ишќ нињон бувад ба сина,
Олам шунавад таронаи дил.

Бе ишќ мањи само нињон буд,
Дунё кару кўру безабон буд.
Аз рўзи азал ба дасти ёрон
Ишќ оинадори ошиќон буд.

Бе ишќ сухан асар надорад,
Як дил ба диле гузар надорад.
Ишќ аст калиди мушкили мо,
Њар хона вагарна дар надорад.

То ишќ бувад садоќатомўз,
Шом аст асири панљаи рўз,
То ишќ нахи кабуд дорад,
Борони бањор — сўзанидўз.

Ишќ аст, ки дил њаёт дорад,
Гањ ѓуссаю гањ нишот дорад.
То манзили умри љовидонї
Дар даст хати наљот дорад.

Одам ба паноњи ишќ зебост,
Олам ба нигоњи ишќ зебост!
Ошиќ, ки ба асл бегуноњ аст
Мањкум ба гуноњи ишќ зебост!

То умри равони роњ бошад,
То арзу самою моњ бошад,
Бар зулфи сиёњи олучашмон
Ошиќ нашудан гуноњ бошад! 

Умрест, ки ман асири ишќам,
Дар хок нахўрда тири ишќам.
Панде бигиред, эй љавонон,
Аз ман, ки љавону пири ишќам!

БАХТ 
Барои шоири афѓон Бориќ Шафеї

Ту умре Бахт мегуфтї,
   вале бебахт мегаштї,
Ту истиќлол мегуфтї,
   валекин лол мегаштї,
Ба њар хилват њамегаштї,
   ба њар сурат њамебастї.
Чу шоњин дар канори кўњњо
    бебол мегаштї.
Ба зери боли чашмонат
   љањон метофт бепањно.
Њама кўњу даманњои Ватан
   чун тангно метофт,
Ватан оинае буд хира дар чашмат,
    Ватанбон низ,

Агарчи сангу чўбаш дар нигоњат
    ошно метофт.
Ту худро аз Ватан мекофтї,
    то беш ёбияш,
Туро мекофт ў дар сурати марду
    зани афѓон.
Туро мекофт ў дар сурати
   вассофи истиќлол,
Туро мекофт ў дар сурати
   њар кўдаки гирён.
Туро мекофт чун фарзанди Кобул
    тифли наврўяш,
Чу марди сарбаланди кўњсори
    сарбаландаш низ!
Туро мекофт чун хуршеди пинњон
    дар канори абр,
Туро мекофт монанди чароѓи
   шўълахандаш низ!
Ту мегуфтї Ватан,
   аз обшорон
    нола бармехест,
Ту мегуфтї Ватан, акси садо
    аз кўњ меомад,
Ту мегуфтї Ватан,
  њар зарра чун хуршед меафрўхт,
Ту мегуфтї Ватан, лек аз Ватан
    андўњ меомад.
Ватан гуфтиву љон додї, гирифтї

    дар бањояш љон,

Ватан гуфтиву бахшидї саратро
    дар рањи паймон
Ба нерўи тую чун ту басе
    фарзонаи миллат
Фурўзон гашт наљми Бахт,
   рух дод ахтари афѓон!
Фурўзон гашт аз чашми њаќиќат,
     аз нигоњи ту
Фурўзон гашт аз дилњои сўзон
    дар рањи армон...
Давоми нек бод озодиву Иќболу
     Бахтатро,
Зињї, эй миллати афѓон,
   зињї, эй ахтари тобон!

ШОЊ ВА ШОИР

Сарбаландии Самарќанди куњан
Аз баландии маноронаш набуд.
Аз азал номи баланди ин диёр
Љуз зи номи номдоронаш набуд...

Пеш аз оне ки бигирад шањрро
Ланги Темур рўи дунёро гирифт.
Ёфт то дасте ба фатњи ин замин
Об аз оташ,
  мум аз хоро гирифт.

Ташнаи хун,
  рўи киштии ѓазаб 
Шањрро дарёи пургирдоб кард.
Саркашонро сар зада, хун рехта,
Рўйболо бо хаёле хоб кард.

Дар нигоњаш абри анбўњи равон
Тофт њамчун лашкари анбошта.
Сўи ў ангез дорад пурѓазаб
Моњро њамчун сипар бардошта.

Љасту шамшер аз наёмаш баркашид,
Дид шањр ором, худ ором шуд,
Рўњи вањшї аз фиреби дидааш
Муддате њамчун паланге ром шуд.

Наќшае ин лањза аз ёдаш гузашт,
Ранги дигар дод бояд шањрро.
Љилвае, ки аз баландии њунар
Мот гардонад тамоми дањрро...»

Шањрро бори дигар наззора кард
Менаомад љуз садои љўйбор...
Гуфт: чун рамзи маќоми кишварам
Дар канори шањр месозам манор

Ончунон ки њар яке њамбар шавад
Моњрову ахтари бедорро»...

Бо њамин дил дар Самарќанди куњан
Гирд овард аз љањон меъморро...

То маноре рост шуд чун хонае
Сад манори каллањо барбод рафт.
То манори дигаре ќомат кашид,
Номи бас меъморњо аз ёд рафт.

То садое хост аз анљоми кор
Сад љањон фарёд то афлок рафт,
Пухта шуд то хишти хоме аз гиле,
Пухтаю хоми башар дар хок рафт.

Рост шуд то аз маноре зинае
Зина-зина халќ кин андўхтанд,
Њар нафас бе расмону сўзане
Бар ќади Темур кафан медўхтанд.

Як шабе бофахр, масти дастбурд
Давр мезад шоњ даври њар манор.
Ногањон дар хамгањи пайроњае
Жандапўше,
   шоире омад дучор.

Сарфиканда, бесалому бекалом
Булбуле аз њалќаи доме гузашт.
Шеър дар дил бо љабини нурбор
Мисли субњ аз пањлўи шоме гузашт.

— Кистї! — фарёд зад шоњи ѓазаб
Бар манорон бигзарї бе эътибор?!
— Шоирам, болотар аз ин бурљњо
Дар баѓал дорам зи шеъри обдор!

Пурѓазаб, дар як мурури чашмзад
Даст зад аз дастаи ханљар гирифт.
Рў ба рўи лахти пашме пунбае
Дар назар кўњи азиме даргирифт.

Шоир аз тадбир девони ѓазал
Мисли шамшер аз баѓал боло гирифт.
Шоњ аз рамзи балогардони ў
Панд аз як ќатра чун дарё гирифт.

Дасти ханљардори болобурдааш
Њамчу шохи тар шикасту паст шуд,
Чењрааш коњидаву таѓйир ёфт,
Гўиё аз љоми маънї маст шуд.

Рў ба рўи шоири бебокдил
Муддате истод гарчи боѓазаб,
Лек њоло мисли бозибохта
Мот буд ў бониёзу боталаб...

Муддате гарчи зи даргоњи амир
Шоири бебок дигар љо нарафт,
Лек љуз тавсифи шањраш дар љањон
Номи дигар њељ як боло нарафт.

Шоњ шуд пайгири шоир, чунки ў
Восифи ўву маноронаш набуд...
Сарбаландии Самарќанди куњан
Љуз зи номи номдоронаш набуд.

ЌАРЗ

Модари мењнатиям рафт зи ташвиши љањон,
Рафту як зарра набурд аз њама андўхтааш.
Њарчи мондаст аз ў, дар назарам чизе нест,
Ѓайри он љомаи бо мењр ба ман дўхтааш.

Ѓайри он љома, ки њар бор варо пўшам агар,
Гармии мењр дињад, нур дињад, зеб дињад.
Ба хаёлам, ки варо гар зи танам дур кунам,
Зиндагї сард шавад бар ману осеб дињад.

Њар гање пўшам агар, дар назарам зинда шуда
Модарам бо њама уммед ба ман менигарад.
Чашми ў софтарин чашмаи кўњсори Ватан,
Балки ў сўи ман аз чашми Ватан менигарад?!

Љомаи зирагии сабз дињад љилва ба чашм
Сабзаи домани кўњсори сафобахши диёр,
Њар рању риштаи он мисли рању пайрањаест,
Ки ба њар сўй аз он рафта басе наќши диёр.



92

Њар рању риштаи он чун рањи армону умед
Сари њар чоку руфў аз дили модар гузарад.
Сари њар чоку руфў бањри њама фарзандон,
Риштаву сўзани њар наќш баробар гузарад.

Љилваи ранги рању ришта ба дил роњ барад,
Модарам гўї ба ман роњи дил омўхтааст.
Наќши дилљўи љањонест ба њар наќшу нахаш,
Ё варо рамзи њама рўи замин дўхтааст?

Балки он рамзи самоест, ки сабзасту кушод,
Зери он љумла ба уммед нафас мегирем?!
...Њамаи ќарзи љањонро битавон дод, вале
Ќарздори абад аз модари худ мемирем!

РЎДИ РЎЗ

Сипосу шукри ту эй,
   рўди Рўзам,
Ки сабзидам ман аз обу гили ту.
Барои ман зи соњилњои заррин
Басо хуштар битобад соњили ту.

На бељо номи ту Рўз аст, эй рўд,
Ту њамчун рўзи равшан об дорї.
Сафо мепарварї дар кўњсорон,
Ба њар мављат дусад мањтоб дорї!

Наљустам ман канора аз канорат,
Зи оби љонфазоят нўш кардам.
Кушодам ѓунчасон асрори њастї,
Чу бар овози мављат гўш кардам.

Аз он рўзе ки ќисмат кард кўчат,
Маро дар боѓи шањр аз соњили ту.
Агарчи реша дар обам, валекин
Мудомам ташнаи обу гили ту.

Гумон дорам, ки бе ёди ту дар шањр
Надорад рангу бўе баргу борам.
Гумон дорам, ки бе ёди ту њаргиз
Намехандад гуле дар шохсорам.

Гумон дорам, ки бе ёдат шавад хушк
Ба њар љо решаю шохи тари ман.
Ту модарвор будї сарпарастам,
Зи мењрат сабзу боло шуд сари ман.

Гумон дорам маро роњи ту омўхт,
Ки љустам роњи пањнои Ватанро.
Шавад то мазрае обод, чун ту
Басе паймудаам дашту даманро.

Зи ту дурам, чи дурї ин ки доим
Ба пиндорам, ки њастам дар канорат.
Надорам бок аз тўфону бўрон,
Ки дорам шира аз ишќи бањорат.

Ба њар љоям, умедам ин ки мурѓон
Бањорон дар паноњам лона монанд.
Ба созу шева аз субњи сафобахш
Ба њар як гўша пайѓоме расонанд.

Умедам ин ки то ман бошаму ту,
Миёни мо намегунљад људої.
Ба ёди ту фурўзон шоху баргам,
Фидои ту, чї рўди пурсафої!

Фидои ту, аљаб гулкорї, эй Рўз,
Ки умре рањ ба рањ гул мефишонї.
Умедам ин, ки бо дарёдилият
Ба дарёњо расидан метавонї!

ДИЛ МАРО ОГОЊ КАРД...

Дил маро огоњ кард!
— Эй ошнои њамтариќ,
Умрњо шуд мекашам бори ѓаму шодии ту.
Хаста гардидам дигар,
Андак сабук кун борро,
Баъд аз ин пурранљ метобад рањи њодии ту.

Баъд аз ин њар зина рањ чун кўњ метобад маро,
Баъд аз ин пайроњае тобад чу дори дорбоз,
Баъд аз ин њар рўд дарёе шавад касногузар
Баъд аз ин њар як ваљаб рањ мешавад роњи дароз,

Баъд аз ин бояд сабук буд, аз гаронї дил гирифт,
Аз ѓами суду зиёни зиндагонї дил гирифт.

Баъд аз ин озодтар бояд, ки «мў аз шона» рафт,
Шоњбозе, ки љавонї ном дошт, аз лона рафт...

Баъд аз ин бояд ба даври дўстон буд бештар,
Файзи рўи дўст танњо боли дармон асту бас.
Дўст хоњад шуд асои дўст дар роњи гарон,
Душманонро душманишон марги эшон асту бас!

Баъд аз ин бояд зи дўш афканд чандин борро,
Гар баќои бом мехоњї, бубин деворро...
Зиндагї дар њар замон њарранг мепўшад либос,
Хубтар бояд шинохт аз ёр то аѓёрро...

Зиндагї гар беша бошад, зираку њушёр бош,
Љои гул гул бош, љои хоркорон хор бош.
Гар нахоњї њељ озоре, мадењ озори кас,
Дод хоњї, доди хубї овару додор бош!

Баъд аз-ин оњиста бош, оњиста бош, оњиста бош,
Њар ќадамро бо нигоњи дил бубину роњ гард...
Роњи ман осон набуд, ё худ, гаронтар шуд кунун,
Дил маро огоњ кард, огоњ кард, огоњ кард?!

САНГИ НИШОН

Санг мехоњам гузорам бар сари гўри падар,
То нишони марќадаш њаргиз нагардад бенишон.
Дар хаёлам, нест санге, ки сазовораш бувад
Дар миёни санглоху сангзорони љањон.

Баски ў бисёр хўрда санг аз сангиндилон,
Баски ў бисёр дида љабр аз љабборњо.
Санг мебояд, ки аз сангиндилон гирад ќасос,
То рањад рўњи падар аз љумлаи озорњо.

Баски ў бисёр дида оташи тўпу туфанг,
Баски ў бисёр бар сар тирборон дидааст,
Бо умеди зиндагї дилѓељ рањ паймудааст,
Дар намуди одамї бисёр морон дидааст.

Санг мебояд, ки бошад абргиру барќљањ,
Санг мебояд ба мисли Офтоби оташин,
Дида нобино шавад аз оташи љавволааш,
Њар куљо гар толиби љангест дар рўи Замин.

Санг мељўям чунин аз соати маргаш њанўз,
Санг мељўям чунин аз сангзори манзилам,
Инчунин санге надидам,
    гарчи судам сангњо,
Љуз њамин як пораи санги шарарбори дилам.

Љуз њамин як пора санги оташине ки варо
Ёфтам аз барќи чашми мењрварзои падар.
Гўиё онро ба ман њамчун амонат дода буд,
Бехиёнат бурдаму мондам ба болои падар!

ВАТАН

Бањр рўзону шабон њељ нагирад ором,
Магар аз неку бади дањр сухан мегўяд?!
Дили ман болзанон дар лаби дарёи дамон
Гашта баргашта ба такрор Ватан мегўяд.

Боз ёди Ватан аз домани ман доштааст,
Ёди он љо, ки ба њам омадааст обу гилам.
Ёди кўње ки бувад шањсутуни боми само,
Ёди дење ки бувад дар баѓалаш мисли дилам.

Ёди он рўд, ки шуд баччагиям дар бари он
Мављро зин задаву бар сари он тохтанам,
«Гузари умр надида ба лаби оби равон»
Бо њавас хона барандохтану сохтанам.

Ёди он гўша кунам, ки ба дили хоки баланд
Рафта дар хоби бињиштї падару модари ман.
Аз дари боѓи падар то ба сари гўри падар
Роњи нав бозшуда аз ќадами хоњари ман.

Ёди сањрои кабудљомаи зархез кунам,
Ки ба нирўи кафи даст дињад ганљи сафед.
Пири дењќон ба сари пахта чу хуршед ба абр
Нигарад љониби њар ќитъа ба чашмони умед.

Ёди дарёи Душанбе, ѓазали кўњнаву нав,
Ки ба њар гўша равам, замзамаи роњи ман аст.
Њар ќадар оби зулолаш бихурам, ташнатарам,
Магар он шохаи дарёи азими Ватан аст?!

Магар аз соњили гулрезу сафопарвари он
Мани пазмони Ватан, наќди Ватан ёфтаам,
Зи сари мављи парешону ба њам печонаш
Сару сарриштаи печони сухан ёфтаам?!

Ё Ватан ёфтаам ман зи мазори падарам.
Ки ба њар љо, ки равам, дур нашуд аз назарам?!
Ё сари зонуи модар Ватани асли ман аст,
Ки хумораш наравад, њељ замоне зи сарам?!

Тољикистон, њама љо оинаи дасти манї,
Њама љо акси ту дар дидаи ман љилвагар аст,
Моњ яктост, вале моњи ту зебост маро,
Шамс яктост, вале шамси ту пурнуртар аст.

Ватанам, як нафас аз ёди ту фориѓ нашавам,
Фориѓї дар рањи ту мењри туро бохтан аст.
Беватан нест ѓарибе, ки кунад ёди Ватан,
Дар Ватан будаи бе ёди Ватан беватан аст!

ТОРИ ЉЎРАБЕК 
Барои њофизи мумтоз Љўрабек Муродов

Лаззат барам, зи дидани дидори Љўрабек,
Гул мерасад ба дидаам њар хори Љўрабек!

Бо нола об мекунад дилњои сангро,
Санг об кардан аст магар кори Љўрабек?!

Љуз сози дилгудоз зи бозори ў маљў,
Пурљўш бод доимо бозори Љўрабек!

Ёрї зи тор љуставу ёрони беш ёфт,
Њарчанд ѓайри тор набуд ёри Љўрабек!

Дарди дилаш сабук шавад бо шеъри Рўдакї,
Ашъори Рўдакї бувад ашъори Љўрабек!

Номи Куруд дар азал шояд Суруд буд,
Ислоњ гашт ин хато бо тори Љўрабек.

Бишнидаам, ки шоирон гўянд бо алам—
«Хушдорњои шеъри мо хушдори Љўрабек!»

Озоркаш барои ў озори ў надод,
Озурдани њунар бувад озори Љўрабек.

Бори гарон ба риштаи як тор мекашад,
Нозук расад ба манзили худ бори Љўрабек.

Бикшод табъи ањли дард аз сози ў чу гул,
Бодо шукуфта њар гули гулзори Љўрабек!

ХОБИ БЕВАЗАН

Бевазан хоб дид, хоби аљиб
Шавњари ў зи љанг меояд.
Гоњ танњову гоњ танњо не—
Бо нигоре фаранг меояд.

Аз бараш бо хиром он танноз
Бо рухони шукуфта рањгир аст.
Бевазан музтару парешонњол
Ё ки ин як фиреби таќдир аст?!

Кист он зан, ки инчунин озод
Меравад аз канори шавњари ў.
Гоњ хам гашта меканад бо ноз
Гули рангобаранг аз сари љў.

Њар ду чун ошиќони масти висол
Дар канори бањори хандонанд.
Дар бари лолазор пеши назар
Гоњ пайдову гоњ пинњонанд.

Гоњ дастобадасту гул дар бар
Љониби бевазан давонастанд.
Њарду омехта ба якдигар,
Он чунон ки таневу љонастанд.

Дашти пурсабза аз насими бањор
Мезанад мављ мисли бањри кабуд.
Медавад љуфти ошиќу маъшуќ
Мисли афсонањои буду набуд...

Сўи ў медаванду ин аљаб аст
Дуртар мешаванд аз назараш...
Ногањон карда њардуро пинњон
Мављи дарёи чашмњои тараш...

Бевазан сўхта дар оташи рашк,
Сўяшон тохт, њарчи дошт мадор...
Аз гулўи зани фаранг гирифт,
Муштболо зи хоб шуд бедор...

Муштњои гирењи худ во кард,
Хест аз љову шамъро афрўхт.
Њама хобанду оламе хомўш,
Сурате сўи ў назар медўхт.

Рў ба рў дида акси ёрашро,
Боз ёде зи нављавонї кард.
То сањар шиста бар сари љогањ,
Бо дилаш њасрати нињонї кард:

«Ту, ки ошиќ будї ба рўи бањор,
Гул зи рўяш начидаї бо ман.
Гули ночидаи ту бо ман монд,
То манам зинда, зиндаї бо ман!»

Зиндаї ту ба ќањрамоният,
Ватанат номи ту њамегирад.
Љонфишони Ватан будї, љонам,
Љонфишони Ватан намемирад!

ЁДИ АНСОРЇ

Ў чу рўде ба њама шўру шари дарёї
То ба дарё бирасад, љониби шањр омада буд,
Дар дилаш буд њама дарду ѓаму шодии кўњ
Гарчи бас санги кўњистон, ки зи роњаш зада буд.

Бо њама шавќи мудому ба њама мењри тамом
«Ќўњ» мегуфт ба ёди дењааш шому сањар.
Кўњ мегуфту зи кўњсор садо меомад:
«Марњабо, љону љигар, бар дару даргоњи падар»!

Кўњ мегуфт ба ёди дењи Њуснободаш
Ки дар он Рўдакї аз шеър љањон сохта буд.
Шеърро пояи мањ дод ба алфози дарї,
Зи љањонаш ба љањон шўру шар андохта буд...

Кўњ мегуфт ба сидќе, ки ба гуфтору амал
Ќадри як кўњи Ватан ганљи љањоне нагирифт.
Бањри ин сидќ, ки ў дошт ба кўњсори диёр,
Синааш зеби нишон буду нишоне нагирифт.

Кўњ мегуфту Ватанро зи Сибир то Помир
Бо нигоњи дили бинош тамошо мекард.
Њамаљо, дар сафари хеш ба пањнои Ватан,
Бањри њар кўњ дари кишвари дил во мекард.

Як сањар бо њаваси кўњ дар оѓози бањор
Аз дили шањр, рањи хеш ба кўњсор кашид.
Ишќбозї ба гулу лола њавас буд варо,
Зиндагї лек ба пеши назараш тор кашид.

Кўњи Аѓлуќ, варо дар баѓалат хор макун,
Ў ки худ хории бисёр кашидаст ба дањр.
Нест бод оташи он љанги љањонсўз, ки ў
Монд аз модару њам серї надидаст падар.

Зи сараш сояи дасти сила барваќт гурехт,
Соябони сари ў буд фаќат дуди сигор...
Кўњ мегуфт ба ёди падару модари хеш,
Кўњ мегуфт ба њар ќулла чу як ошиќи зор...

Он ќадар буд ба кўњ ошиќи дилбохтае
Бўи кўњу дара мекард саропо суханаш.
Њар бино дар назараш буд чу як кўњ ба шањр,
Кўњ метофт њама дашту дамони Ватанаш!

Кўњ мегуфт паи рўдаки Шабмондаи худ,
Ки равон аст њаме аз шафати хонаи ў...
Баъд аз ин ќиссаи ў аз лаби рўдаш шунавед,
Бохабар аз дилашу аз њама афсонаи ў!

ЭЪЉОЗ

Осмон то сиёњкирдор аст,
Корвонкуш ситора бисёр аст,
Эй басо корвон, ки рањгум зад,
Доѓ дар синањои мардум зад.
Гарчи боли шикаста боле нест,
Њељ дил аз умед холї нест.
Як замон аз самои тору сиёњ
Тофт ногањ Ситорае дилхоњ.
Кам-кам аз нури пок оро ёфт,
Тобише дар њама Бухоро ёфт.
Барќи он то ба рўи Балх омад,
Балх бањри љавоне талх омад.
Њамрањи корвони дилхоње
Љониби шањри дур шуд роњї,
Зери нури Ситораи дилхоњ
То Бухоро расид Абдуллоњ.
Афшана наќши пои ўро дид,
Дар канораш Ситораљўро дид.
Чун Ситора аз ў ишора гирифт,
Ишќ аз домани Ситора гирифт.
Дар ду дил ошиќї баланд омад,
З-он ду тан тифли дилписанд омад.
Дафтари фоли нек бикшоданд,
Ном ўро Њусайн бинњоданд.
Кўдаке буд зи кўдакон мумтоз,
Ё ки ишќи Ситора кард эъљоз?!
Пой то сар сиришти нуре буд,

Нигањаш бо самои дуре буд.
Гўї, офоќи тоза љўё буд,
Безабониш забони гўё буд.
Худ чу як пораи шикастаи нур
Даст мебурд сўи дастаи нур.
Гиряи ў на гиря буд, дар дил
Балки мељуст њалли бас мушкил!
Модар аз рўи гоњвораи ў
Фикр мекард аз ситораи ў.
Шод буд, ки чи одаме зодаст!
Балки як тоза оламе зодаст!
Шод буд ў, ки ќањрамонї кард,
Номи тољикро љањонї кард.
Шод буд ў, ки кард эъљозе—
Дар љањон дод фарди мумтозе.
Њамадоне, ки бас китоб овард,
Дар љањони дил офтоб овард.
Бенаво даврро наво овард,
Аз самак то само даво овард.
Ишќи поку баланд эъљоз аст,
Њар ки эъљоз кард, мумтоз аст!

ВАТАН

То љилваи ситорањои осмони ту
Њамроњи мењру моњи фалак љовидона бод,
То кўдакони бегунањи нўшханди ту
Бо мурѓи бахту зиндагї њамошёна бод,

Бори њимоятат, Ватан, бар дўш меравам,
Панду њикоятат, Ватан, дар гўш меравам.

Аз ту намеравам, Ватан,
Аз як канори ту,
Аз як канори кўњсори пойдори ту
Монанди чашмасор сарозер рафта ман,
Сар менињам ба синаи њамчун бањори ту.

Њар љо ки пои ман расад гулпўш мекунам,
Њар сабзаро ба роњи худ оѓўш мекунам.
Ишќи туву муњаббати љўшони модарї,
Аз бар намуда, хеш фаромўш мекунам.

Дар васфи дашту водию кўњњои сарбаланд,
Дар васфи њар табассуми ширини њамчу канд,
Дар васфи боѓи орзу, тифлони ширмаст,
Дар васфи аскарони ту,
    сафњои бешикаст.

Хонда суруди ишќро такрор меравам.
Дар поси ёди хуфтагон бедор меравам.

Гурзи гарони Рустамї дар дасти ман бувад,
Сабру сукути кўњњо бар дўши ман бувад,
Чун ишќи ту, Ватан, дар оѓўши ман бувад,
Кист он, ки дар паи туву дар ќасди ман бувад?!

Бо ин силоњ њар куљо як зарра хоки туст,
Бетарсу бедаранг далерона меравам,
Љо мешаванд рўбањон дар мушхонањо
Бинанд агар ки ман чї сон шерона меравам!

Эй чашмаи њаёти ман,
Буду набуди ман,
Эй дар љањони пурзиён танњо ту суди ман,
Будї чу гањвораам,
Хоњам, ки баъди марг
Бошад зи сабзгўшаи ту колбуди ман.

Бори њимоятат, Ватан, бар дўш меравам,
Панду њикоятат Ватан, дар гўш меравам,

Калининград, августи 1967

ДАСТЊО ВА ЧАШМЊО

Аз сукути роздори абри пуркин,
Аз намуди фитнакори
   чархи рангин,
Наъра мезад бањр,
Наъра мезад бод бехуд
    гашта хашмин.
Аз паси чилпардаи абри сияњ
То набинад боз ин зебозаминро
Офтоби бегунањ,

Бар зада домони хешу остинро
Дасти борон тўр мебофт,
Тўри симин.
Њар дарахту њар нињоли зеби раста
Аз нахустин барф бар сар ќарс баста.
Бо забони баргњои хушку хаста
Дошт аз сардї фиѓон.
Дашт љавлонгоњ буд,
Љавлонгањи боди вазон.
Бод механдиду меомад ба худ
Аз фиѓони рафтани боди хазон
Аз миёни барфу борон
Аз миёни тўри сардї,
Тофт чашми мењрафшон,
Пеш омад дасти марде
Њалќа шуд дар гардани дўст,
Халќањои озарї,
Тофт аз њар чашми тобон
Лафзи тобони дарї
Аз фишори дастњо,
Аз шарори чашмњо,
Оташе боло гирифт,
Дар фазо маъво гирифт.
Аз само чун мењри олам
   заррањои нур рехт.
Гул баромад аз замину бар сари ёрон бирехт
Бод нолон,

Абр њайрон,
Дўст хандон,
Дашт тобон гашт дар пеши назар
Дар лаби бањри Њазар!

Шањри Боку, 16.Х—65

КИТОБИ НИМХОНДА 
Ба хотираи П. Толис

Чу субње буд субњи навдамида
Куљо шуд ѓунчаашро нокушуда?
Чи шуд бо он суруди тозаи давр,
Ки шуд хомўш гўё носуруда?
Варо њар лањза мељўем он љо
Ки доим завќ бошад, ханда бошад.
Дили бекина мењри соф чун мењр
Ба мањфил нури худ афканда бошад.
Варо њар лањза мељўем он љо,
Ки ѓайбат не, рафоќат дастболост.
Туву ман нест, сад оњанги љўр аст,
Сад оњанге, ки аз сад соз пайдост.
Варо аз хонае љўем доим,
Ки љои кори ў буда замоне.
Ду сад фарзини каљрав банд мешуд,
Чу ў буд рост андар донаронї...
Сиёњї хушк, килкаш монда њайрон,
Сияњпўшанд авроќи парешон.
Сукути љумлањои сафкашида

Чу мардум аз паси тобути эшон...
Вараќњои китоби нимхонда
Ту гўї зор мељўянд ўро,
Гуле байни вараќњою вараќњо
Ба ёди рўи ў бўянд ўро.
Вале аз гулбуни аз байни гулзор
Људо гардидаву берўњ гашта.
Куљо бўе?
  Шамоли дард ояд
Чу акси нолаи аз кўњ гашта...

ЁДАШ БАХАЙР

Рафт,
 Кайњо рафту ёдаш мекунам,
Ёди тарњи њуснзодаш мекунам...
...Рўй не,
  як пораи хуршед буд,
Мўй не,
  чавгони маљнунбед буд.
Чашм не,
  дар роњи дилњо дом дошт,
Рўзи неку шоми бадфарљом дошт,
Ѓунча буд лаб?
  Не, чу оташпора буд,
Лаъл буд,
  бечорагонро чора буд,
Лаъли ў гар нурафшонї кунад,

Хирагї лаъли бадахшонї кунад.
Олами покї ба фармони рухаш,
Оламе буд гушнаи нони рухаш,
Ёд аз он мўи миёнаш мекунам,
Дод аз абрўи камонаш мекунам,
Соќи пояш санъати Бењзод буд,
Балки ў Бењзодро устод буд!
Дар њузури њар ду лимўи бараш
Дошт кобин ошиќ аз љону сараш.
Дар садояш буд сози дилфигор,
Дар њавояш буд бўи навбањор,
Ман дар оѓўши
  њамин сон як бањор
Маст будам,
  маст умре чун њазор.
Лек њайронам кай омад,
   кай гузашт,
Умр буд оё ки дигар барнагашт? —
Рафт,
 Кайњо рафту ёдаш мекунам,
Шиквањо аз устодаш мекунам,
Ин ки шогирдаш ба мактаб мондааст,
Аз китоби мењр кам хонондааст.
Ёди ў кардам зи устодаш ба хайр,
То куљо ёдаш кунам,
   ёдаш бахайр!

ДАСТИ ЃОЛИБ

Гўш бар сози мављњо дода,
Ман ба соњил чу кўњ хомўшам.
Бањр чун тифли шўхи чашмкабуд
Дасту по мезанад дар оѓўшам.

Гањ зи дасти хаёли шоириям
Осмонро чу боѓ мебинам.
Бо дили соф њар як ахтарро
Чун гули зарду сурх мечинам.

Пуштањои кабуди соњилњо
Гоњ чун љомаи бањоронанд.
Бањр майдони зўрсанљияст,
Мављњо њамчу боксёронанд.

Офтоби ягонаи њаќбин
Доваре дар миёни гардун аст.
Муштзанњо ба њам дарафтода
Зўр шоду заиф мањзун аст!..

Довар аз нав ду кўњпайкарро 
Рў ба рў дар канори майдон кард.
Бозии ин ду пили хашмолуд
Бањри пуршўрро њаросон кард!

Бо њама зарбу зўри бозуњо
Ба сару рўи њам њамекўбанд.



113

Њар ду дар пеши зўри якдигар
Гоњ ѓолибу гоњ маѓлубанд...

Довари њаќшиору равшандил
Њар дуро аз талош кард људо...
Њар ду уммедвор буд, шояд,
Дасти ѓолиби кї шавад боло!..

Дидаи бози њар тамошогар
Љониби дасти зўр оин буд...
Дасти боло ягона дар њайкал
Пеши њар дида дасти Ленин буд!

ДУ РЎБОЊ 
(Масал)

Рўбање аз тале гузар мекард,
Рўбањи дигаре аён омад.
Рў ба рў омаданд, пиндорї,
Љамъ як себи ду кафон омад.

Њар ду монанд, он чунон монанд,
Њељ фарќе ба ќадри холе не.
Сархаму пурсукут буд њар ду,
Њар ду њам аз хаёл холї не.

Њар ду якрангу яклиќо буданд,
Зардпўшанду фўкњо мољук,

Думњо чун хиёри тухминанд,
Мўйњо тезу рост њамчун сўк!

Бо як оњангу як баму як зер
Њам ба як он салом бинмуданд.
Фукњоро ба њамдигар бурда
Пурсупосу калом бинмуданд:

— Аз куљо, аз куљо, бародарљон?
— Аз ту пурсам,
   бародари љонї?
— Ман зи мењмониям ба хона равон,
— Ман ба хона равон зи мењмонї!

Хайрухуш кардаву људо гаштанд,
Бо њамон як хаёлу як армон...
Тира шуд аќли осмони кабуд
Аз фиреби ду љонвари пурдон.

Њар ду бо як ният равон буданд,
Сўи як боѓ љазми мевахўрї.
Мурѓхона чу ќисае метофт,
Дошт њарду хаёли кисабурї.

Њар ду аз дур якдигарро дид,
Њар ду њам ѓел зад ба хокистар,
То ки нашносад ин яке ўро,
Низ инро як он палиди дигар.

ДИЛИ ДЕЊЌОН

Чу пайки нур пеш аз субњи содиќ
Баромад дењќон аз хонаи худ.
Њаворо дид — борониву тира,
Фишоре ёфт рўи шонаи худ.

Саропо абр домон пањн карда,
Нињон медошт рўи осмонро,
Ту гўї имтињон мекард гардун
Дили ин хокпоши кордонро.

Ба мисли пунбадона аз кафи абр
Фурў мерехт њар дам ќатраборон...
Нигоњи пирамарди кордида
Хати рањ бурд сўи пахтазорон...

Дилаш болид аз парвардаи хеш —
Саросар хок хандону шукуфта,
Ба зери рўйпўши дасти дењќон
Замин осудаву бедор хуфта...

«Магар, — гуфто ба дил, — монам, 
ки борон

Газанд орад ба кишту њосили ман.
Сари ман сабз аз сањрои сабз аст,
Нињоле нест берун аз дили ман...

Манам дилдодаву ин кишту сањро
Бувад пайваста ёру дилбари ман.
Хаёли минбари боло надорам,
Фарози кўњи пахта минбари ман...

Баногањ аз канори кўњсорон
Баромад офтоби оламро...
Дурахши тозае омад ба гардун,
Дигаргун ёфт авзои њаворо...

Хати ожангњои рўи дењќон
Чу хатти нур омад пуршарора.
Надонам аз само ё аз рухи пир
Ба сањро рехт дарёи ситора...

Ба як дам дењќон гўё љавон шуд,
Дилаш болид аз хуршеди тобон.
Рањи сањро гирифт он сон ки гўї
Бањори пурсафо ояд ба ёбон!

Дилаш болид чун марди музаффар,
Музаффар дар набарди барфу борон.
Музаффар бар њавои тираву тор,
Музаффар дар тамоми рўзгорон!

КЎЧАТ

Соњибдиле зи њалќаи майхорагон бирафт.
З-ин боѓ канд гўиё нахлу нињоли хеш...
Бишнидаам, ки мекунад гоњо ба эњтироз
Изњор аз надомату ранљу малоли хеш...

...Аз љанги љоми бодаву аз сулњи дўстон
Љонам ба лаб расидаву дилгир гаштаам.
Завќе намонда дар дилам з-ин турфа маърака
Гўё ба љои наврасї ман пир гаштаам.

Дигар дилам ба бодаи гулгун намеравад
Чун ман варо бихўрдаму ў-ваќти ќиматам.
Хуршеди умри ман магар бар тори кўњ шуд,
Бо охирин сафои худ оё ѓаниматам?!..

Дидам, ки дўстони ман пайваста нозарур,
Чун барра ваќти наќдро бењуда мекушанд.
Аз мастињои њамдигар њушёр мешаванд,
В-аз бўсањои бешарар дилгиру дилхушанд.

Дидам, ки бањри «домоне», доман ба кас дињанд,
Домони дил ба соѓаре мањзуз тар кунанд.
Аз бода не, зи бозии ин базму бурду бохт
Бењуда дод гуфтаву шўру шарар кунанд.

Дидам, ки дар само ба љуз Мањтобу Офтоб,
Исторањои ноаён камтар бимондааст,

Анбўњи абрњои балољўй мисли оњ
Андар гулўи давраи мо дарбимондааст.

Дидам, ки зиндагї дигар њамчун зани баноз,
Бо ишвае дили маро камшод мекунад.
Дар марзае, ки толиби кишту дарав будам,
Имрўз панљшохагар кањ бод мекунад...

Гуфтам, — биё, ки дигарам ваќти «нишот» нест,
Ваќти «њаётро зи нишот об додан аст»
Як коса об хўрдаву чун рўд хестан
Як пора нур дидаву мањтоб додан аст.

Њар лањза тунд меравад чун лањзањои умр,
Умре ки дар замони мо чандон дароз нест.
Бе бода гарчї нест нишоте ба базмњо,
Маъзур, ки ба бодаам дигар ниёз нест...

Аз бода дил гирифтаам аз бодахор не,
Ман бо шумо њамешаам,
   эй бодахорњо,
Аз рангу љўши бодањо ман завќ мебарам
Чун булбулони маст зи ранги бањорњо!

Гар об тунд хезаду боди мурод не,
Осудагї ба соњилу дар пои лангар аст.
Гар бода боди сар шаваду сар дињад ба бод,
Аз кулли тавба дар љањон ин тавба бењтар аст.

НИМИ ШАБ

Шаб ором асту гирду пеш хомўш,
Ту, гўї гулшани садранг хоб аст.
Гулеро мисли љон бигрифта оѓўш,
Дар он љо булбули дилтанг хоб аст.

Бунафша такя бар себарга дода,
Бароњат дар канори љўй хоб аст.
Ба болини пари ќў сар нињода,
Ќамар чун духтари хушрўй хоб аст.

Тамоми кўчањои суфтаву тахт
Ба њар сў сар ба сар бинњода хобанд.
Арўсони Ватан болида аз бахт,
Ба ёрони ба њам дилдода хобанд.

Намеомад на савти мурѓи хушхон,
На оњанги хуши љонбахши рўде:
На њуштоки шамоли тезтайрон,
На як шарфа зи тањриќи вуљуде.

На чак-чак аз чакиданњои шабнам,
На завќи хандањои ѓунчаи тар.
Фаќат аз дур меомад ба гўшам
Садои аллагўињои модар.

Намеомад на сози нои чўпон
На овозе зи кўњи нуќрабарсар.
Фаќат омад тамоми шаб ба як соз
Садои аллагўињои модар.

ОРЗУ

Маро бо хеш умре гуфтугўест,
Ки умрам бастаи њар тори мўест.
Ба зарби шона бинам мўй резад,
Дилам музтар зи дасти шонаљўест.

Кунун дар домани гулзори њастї,
Ки њардам чун нафас гул мефурўшам,
Хамўш истодаам, фарёд дорам
Даруни синаи фарёдљўшам.

Чи фарёде, ки аз фарёди пасташ
Ба парвози баландам орзўест,
Чи фарёде, ки аз шавќи баёнаш
Маро бо Мањ хаёли гуфтугўест.

Чи фарёде, ки орад бар хурўшам —
Бароям нардбони Кањкашонро.
Ба раќс оям ба сози чанги Зўњра,
Сароям мањвашони осмонро.

Агар дастам расад,
В-аз дастам ояд,
Кашам аз чашмаи хуршед љўе.
Барои ташнакомони заминї,
Ки мањро дошта њамчун сабўе.

Канам аз домани гулзори гардун
Гули нољойрасти њар ситора.
Нишонам њар якеро дар маќомаш,
Бар инам мекашад дасти ишора.

Нахустин наќши по монам дар олам
Ба рўи зинањои осмонњо.
Битобад аз фурўѓи нусрати ман
Замонам бар сари боми замонњо.

Ба пои киштзори сабзи Парвин
Нишинам фориѓ аз ѓам,
    хўша чинам.
Ба ёди рўи фарзандони хокї
Кашад аз доманам мењри Заминам.

Зи дасти боѓбони орзуям,
Маро њар дам нињоле дар нумўест.
Ба ёди меваи шохи баландам
Маро бо хеш умре гуфтугўест.

КЎЊИ БУЛБУЛОН

Аз Бухоро бо дусад ранљу азоб,
Дар дами пирии худ,
Рўдакї баргашт сўи Панљрўд,
Буд њамроњаш суруд.

Омаду назди диёри хештан
Рўди худро љўр кард,
Рў ба сўи њамдиёрони азиз
Нолаи пуршўр кард,
Об гашта ќалби кўњ аз нолааш
Зуд берун омадаст,
Њамчу рўд он бо њазорон наѓмаву
Савти мавзун омадаст,
Булбулон бишнида сози рўдро
Дил ба савташ бастаанд,
Бо тавозўъ бар сараш беихтиёр
Рафтаву биншастаанд,
Аз њамон дам номи кўњи Панљрўд
Булбулон гардидааст,
Оби кўњї шўњравар бо номи рўд
Дар љањон гардидааст.

ЗАРРЕЗАЊОИ ХАЁЛ

Шеъре, ки нахезад аз дили гарм,
Ногуфтаву носуруда бењтар.
Њар гул,
  ки шарики рангу бў нест,
Аз боѓи љањон дуруда бењтар.

* * *
Дарде, ки давопазир бошад,
Дар синаи шоирон кам омад.
Он љо,
  ки ба зар нишот љўянд,
Дар синаи шоирон ѓам омад.

* * *
Даврони пур аз њаводиси мо,
Бо чархи фалак ситеза дорад.
Зиндони љањони номуросо
Њар рўз дусад
   гуреза дорад.

* * *
Аз бодсарии бодсорон
Олам њама пур зи љангу љўш аст.
Њар санги мазор нола дорад,
Њарчанд, ки дар назар хамўш аст.

* * *
Љоне, ки рањи Ватан напўяд,
Љуз бори зиёдатии тан нест.
Гар дар Ватанат Ватан наёбї,
Њар љо, ки Ватан кунї,
   Ватан нест.

* * *
Хокистари оташе, ки хуфтаст,
Бедор кунаш, ки ахгаре дошт.
Берун зи њисори тан нарафтї,
Ин ќалъа ба њар тараф даре дошт.

КИТОБИ ТУСТ ДАР ДАСТАМ

Хаёлам мебарад,
Худро ба назди остони посбондорат
Чу дузди бењунар ночор мебинам,
Саропо чашм мегардам,
  ба занљири хамўши дар
Ба уммеди садое зор мебинам,
Ки чашмони гурезоњанги сомонсўз,
Кулоњи мўи бо њар зеб зебомўз,
Рухи дар чашмаи хуршед таркарда,
Ќаду басти ду лимў пеши бар карда,
Бароянд аз дару бинанд акси хешро дар ман,
Ки ман чун оина,

Оинаи њусну љамоли ту
Лаби рањ чун љавоб истодаам
    бо њар саволи ту...
Љавоби ман на дар зўриву зар буд,
Љавобам ѓунчаи боѓи њунар буд.
Њунар дар чашми серам буд,
    дар ќалби далерам буд,
Њунар дар ѓайратам, дар ѓайрати монанди 

шерам буд.
Њунар дар љилвањои субњи фардои кабирам буд.
Њунар дар тори њар мўи сафеди мисли ширам буд.
Њунар дар шўълаи сўзи љигар буд,
Вале ин шўъла оё беасар буд,
Ки не занљири дар љунбид,
    не шохи шаљар љунбид,
На он абрўи чун боли парасту
    дар назар љунбид,
Дилам навмед шуд,
   дар ќабзи ишќи пуршарар љунбид.
Њунар дар дидаам тарзи дигар љунбид —
Њунар дониста будам ишќи покамро,
Шарори сўзи ќалби чок-чокамро,
Валекин роњи дил роњи дигар будаст,
Дар ин љода њунар њам бењунар будаст...
Њунар буд ишќи ман, оре њунар буд.
Њунар буду њунарро хор кардам
Ба назди остони ту,
Ба чашми посбони ту,

Њунарро хор кардам, дар гулистони ту афкандам,
Ки дар поят халад,
   бигзор, бо нафрин
Маро боре
Ба ёд орї!..
Хаёлам мебарад,
Худро ба назди остонат зор мебинам,
Зи нав бар хеш меоям,
Ки мебинам чу бар ќасдам
Китоби туст дар дастам!

ЌИССАИ ГУНЉИШКИ БАЛАНДПАРВОЗ

Дар фазо чун абрњои даргузар
Пањн шуд байни уќобон ин хабар:
«Дар замин дар пардабоми хонае
Бас аљиб гунљишк дорад лонае.

Нўлу думу почаку болаш аљиб,
Дона-дона дар ќанот холаш аљиб,
Дар гулў марљони хушрангаш аљиб,
Чашмакони зираки тангаш аљиб.

Дар фазо парвоз карданњош хуб,
Дар замин бо пой љастанњош хуб.
Боз ин гунљишкаки зебоякак
Он чунон будаст њам доноякак.

Кї чї сон бозе, ки орад хонааш,
Бо њамон оњанги гунљишконааш
Савти шўх эљод мекардаст, он
Бозњоро шод мекардаст он...

Бозро гар ѓам асар мекардааст,
Зуд чумчуќро хабар мекардааст,
То ки бо он савти шўхаш бозро
Аз ѓами љонкоњ бинмояд рањо...

Ќисса кўтањ дар миёни чумчуќон
Ѓамбарори пурњунар будаст он...»
Ин хабарро бар уќобон як пагоњ
Бурд уќобе, ки аз ин гунљишки мо

Як кафак арзан зиёфат дида буд
Њам зиёда иззу њурмат дида буд,
Чун шунид шоњи уќобон ин хабар,
Гуфт: Рав, наздам биёраш зудтар.

То ки дар дамњои ѓампарварди мо
Созад аз чанголи ѓам моро рањо.
Дар љањон дигар дами беѓам занем.
Коњи ѓамро аз бунаш барњам занем...

Зуд ин фармон ба љо оварда шуд,
Резасанге бар њаво оварда шуд.
Буд он гунљишк њамчун резасанг,
Дар фазо мањфуз уќоберо ба чанг...

Бахти гунљишк ин тариќа боз шуд,
Чун уќоби кўњ дар парвоз шуд,
Муддате гунљишк аз ин бахти баланд
Њељ бозеро намекардї писанд...

Ногањон рўзе шамоли сахт хест,
Риштаи пайванди гунљишкак гусист.
Чун набуд болаш ба парвози баланд
Аз баландї бод он сонаш фиканд —

Зад ба нўки шохаву якмарг шуд,
Пас зи шох он канда њамчун барг шуд...

Х Х Х

Хиради хеш бар ин ќисса давон,
Эй ки бигрифта чунин номи баланд,
Чун лаби боми баланд аст ин ном,
Хавфнок аст лаби боми баланд.
Бол соз аз хираду дониши хеш,
Ки ба парвози баландат орад,
Ана, он ваќт туро чун писараш
Моми айём ба каф бардорад!

ТУРО МАН ЁФТАМ, ЭЙ ГУЛ

Туро дар соњили гулзори дарё дида будам ман,
Ба ранги буттаи садбарги танњо дида будам ман,

Зи байни дилбарон, болобаландон,
     тозарухсорон
Туро зебою боло дида будам ман!

Ту механдидиву аз хок гул сўи ту сар мезад,
Ба сањро лола бо ёди ту доѓе дар љигар мезад,
Сарпо чашм будам бар тамошоят,
     дили зорам
Ба уммеди висолат болупар мезад.

Зи мављи хандаат њар мављ бар соњил хурўшон буд,
Дилат аз давлати њусну љавонї рўди љўшон буд.
Само рангинкамон месохт њамчун њалќаи гўшат,
Замин чун растањои гулфурўшон буд...

Ба худ то омадам, якбора аз чашмам, нињон гаштї,
Магар моњї шудї, дар об рафтї, ноаён гаштї,
Ва ё кабки дарї будї,
    ки баъди обхўрданњо
Сабукпарвоз сўи ошён гаштї!..

Туро чун марњами реши дилам мекофтам, эй гул,
Ба ёдат њар тараф дому дарак партофтам, эй гул,
Пас аз умре такопўњо туро дар домани субње
Чу хуршеди мунаввар ёфтам, эй гул!

Фидои њалќаи чашми сиёњи пурхаёли ту,
Фидои абрувони доимо њамчун њилоли ту,

Фидои орази монанди себи сурхи хубонї,
Фидои хоки пои ту, љамоли ту.

Марав дигар, азизи ман, нишин чун дил 
      ба пањлўям,
Нишин то зулфи љонбахши туро ман сертар бўям.
Зи лаълат ганљ бардорам, зи чашмат 
     бода ошомам,
Зи дастони муњаббат њарфи нав гўям.
Дигар њамчун шарики умр доим дар канорам бош,
Ба њар сурат маломат кун, валекин 
     ѓамгусорам бош.

Туро бахшидаам љону диламро, ихтиёрамро,
Биё њамчун нафас дар ихтиёрам бош!

БИДЕЊ, ЭЙ МАВЉ, ДАСТАШРО...

Сафои офтобу оби нарми бањр чун марњам
Њаловат медињад танро, навозиш мекунад љонро.
Парў хуфта баробар марду зан осуда, беташвиш,
Ѓанимат ёфта аз абр берун мењри тобонро...

Ба дарё мављ мекўшад, ба соњил халќ мељўшад,
Канори бањр орузору орухонаро монад,
Ба њам омехта танњо барањна мардумон њар сў,
Ѓиреви обу одам олами афсонаро монад!

Паранди обро дасте ба соњил мекашад гўё —
«Тани урёни зан пўшида бењтар аз нигоњи халќ»,
Талоши мављњо уммед бахшад бањри танњоро,
Амонёб аст њар танњо,
   ки бошад дар паноњи халќ!

Бурун аз бањр, ѓарќи бањри нопайдоканори фикр,
Нишаста сарфиканда марди бедастеву бепое,
Намедонам чињо мехонад аз хатти љабини бањр,
Гање пинњон шавад дар хеш, гоњ аз хеш пайдое.

Фишор оварда гўё бар сари ў бори вазнине,
Хамида чун дарахти зери харсанге сари дўшаш...
Бидењ, эй мављ, дасташро, барор, эй бањр,
      пояшро,
Ки ишќи оббозї метапад чун дил дар оѓўшаш.

Љароњат љўяњо дорад ба њарду рўю пешониш,
Танаш як пора кишти њар тараф садчоку 
      барчок аст,
Нигоњи кўдакон њайрону чашми осмон њайрон,
Ки ў њам хокзода ё ки љаври зодаи хок аст?

Нигоњаш аз нигоњи мардуми бедард мелаѓзад,
Ба бар сепояаш чун гунги модарзод њайрон аст.
Ба болои сараш хуршед њамчун ќатраашке пок
Зи мижгони сиёњи абр ларзону авезон аст.



132

Насим аз рањм бар мўи сафедаш мезанад шона,
Суруди бањр ўро мебарад бар ёди љонбозеш...
Ба чашмам мављ њамчун
   танки душман мекунад њамла...
Дигар чизе надорад ёд, љуз ваќти сарафрозеш...

Варо рўзи зафар бардошта ёраш миёни халќ
Ба ин сурат ба љони зиндааш шукрона меовард,
Мисоли кўзаи бишкаста гўё аз лаби дарё,
Рањорањ об резонда ба сўи хона меовард!..

Баромад офтоб аз абр њамчун орази ёраш,
Ба фарќаш аз нахи мењру садоќат нур мересад,
Забонро бо навозиш мебарорад бањр сўи ў
Паи захми ду рони муттаашро пок мелесад...

* * *
Дасти наќќоши табиатро нигар,
Кўњро гўё ки њайкал сохтаст,
Дар канори дењаи хушманзара
Ќоматаш афрохтаст.
Барф чун мўи сафеде бар сараш,
Дењаи гулзор чун домони ў,
Дар сари кўњ аст тобон чашмае,
Њамчунон чашмони ў.
Дар бари худ рўди кўњиро чу рўд
Доштасту наѓмасозї мекунад,
Дар њавояш сабзањои гирди рўд
Раќсу бозї мекунад.

* * *
Шеърест дилам, ки гуфтанї нест,
Њам зўри варо нуњуфтанї нест.
Аз роњ чи сон гузар намоям,
Ин дидаи боз хуфтанї нест!

Хомўш даруни синаи ман
Фарёди њазорсола дорад.
Њар лањза барои гуфтани хеш
Аз домани ман кашола дорад.

Аз гуфтани он њарос дорам,
Ногуфтани он?! Маро чи њаддест!
Андар сари ин хаёл чун бањр,
Дар сина њамеша љазру маддест!

То чанд ба њар куљо зи дасташ
Аз хеш њамеша мегурезам?!
То чанд ба ёди гуфтани ў
Ман бо дили хеш меситезам?!

Ин субњ варо ба мисли пайкон
Гуфтам — зи камон рањо намоям.
Дидам,
  ки гирењи уќдаамро
Њоло ба њунар намекушоям:

Аз нав ба рањи хаёл рафтам —
Ё ѓунчаи ман шукуфтанї нест?
Ё худ зи азал,
   ба ќисмати ман
Шеърест дилам, ки гуфтанї нест!

* * *
Даъвои шеъру шоирї њаргиз накардаам,
Аммо ба кори ин амал чандон нишастаам —
Бархостан зи ёди ман гўё, ки рафтааст,
Пайванди шуѓли ѓайр њам аз дил гусастаам.

З-он љо, ки шеър гуфтаву дигар ба зиндагї
Не дона коштам ману не хона сохтам,
Љуз ранљи шабнишинию љуз дилшикастагї,
Дигар њар он чи буд, дар ин бозї бохтам.

Дигар ба љуз таронаи дилњои размсоз
Аз киштзори умри ман бори дигар махоњ.
Љавлонгањам намонда ба љуз сайдгоњи шеър,
Аз ман шикоргоњу шикори дигар махоњ!

Дигар љањон, ба чашми ман,
   љуз минбари сухан
Сайронгање ба сурати як боѓ беш нест.
Бо ёди шеър рафтаам аз ёди дўстон,
Бегонатар барои ман дигар зи хеш нест...

Аммо арўси шеър аз он бар сало дињад,
То бигзарам зи обу ба ў њамсарї кунам.
Дарёст пурталотуму дур аст соњилаш,
Бо мављхези њодиса чун њамбарї кунам!

Чун мењри ўст дар дилам бо ёди васли ў
Худро ба мављи бањр чу киштї рањо дињам.
Ё мерасам ба соњилаш ё ѓарќ мешавам,
Аз бурду бохт оќибат рўзе садо дињам!

* * *

Имшабам боз дарди бехобї
Бистари нармро чу сандон кард,
Дафтари рўзњои гумшударо
Дил ба ёдат сањифагардон кард...

Боз худро дар интизори ту
Мисли мў дар аловдон дидам.
Моњи навро чу завраќи холї
Рўи дарёи осмон дидам.

Њама њар сў ба майлу матлаби худ
Аз пасу пеши ман гузар мекард.
Њар касе мегузашт, дар назарам,
Лањзањоро дарозтар мекард.

Такя дода ба нахли гўшаи роњ
Бо њама чашм роњпо будам.
Дар замину замон ба савдоят
Аз замину замон људо будам.

Омадї, омадию дар чашмам
Осмону замин дигаргун тофт.
Сангу чўб аз садоќатат мегуфт,
Моњи нав пур шуду зи гардун тофт.

Омадї мисли љони рафтаи ман,
Атласи шомханд-перањанат.
Сурати сад чаман ба домонат,
Накњати сад бањор дар баданат!

Бахт аз чашмњои хандонат
Сўи ман хандаи аён мекард...
Ман чи донам ба шоњроњи њаёт
Боз ишќат чи имтињон мекард...

Кош донам, чи имтињоне буд,
Гарчи њаргиз аз он намегузарам...
Њайфи айёми ишќварзињо,
Њайфи он киштњои бесамарам...

Мо људоем мисли ду соњил,
Рўди Ваќт аз миёна мегузарад...
Ошиќи дигаре ба навбати худ
Бо суруду тарона мегузарад!

* * *
Бигзашт, њар он чи буд, бигзашт,
Сурху сияњу кабуд бигзашт.
Њар оњ, ки буд дар дили мо
Аз мўрии дил чу дуд бигзашт.

Бањ-бањ чї замони хуррам омад,
Осоиши љони одам омад.
Урдуи ситам ба он сафи беш
Пеши сафи Сулњ бас кам омад.

Дунё дили нокасон набудаст,
Дарё амали хасон набудаст.
Осоиши зиндагии инсон
Дар серии обу дон набудаст.

Одам ба навозиш оз будаст,
Бо ёди њамин намоз будаст.
Бешу ками умри одамизод
Аз дасти каму дароз будаст!

Ёрон, ба замона соз гиред,
Шањроњи талаб дароз гиред.
Дар љустани дил ниёз оред,
Дигар њама бе ниёз гиред.

Нўшед, Ватан чу «нўш» гўяд,
Кўшед, агар ки кўш гўяд.

Љўшед дар оташи замона
То умр: — дигар «хамўш» гўяд!

Хезед, ки ваќти њушёрист,
Айёми ба дўст љонсупорист.
Нўшидану хўрдану ѓунудан
Бе шўру шааф чї хору зорист!

* * *
Салои обшорон чун садои даъвати модар
Маро пайваста бар кўњсор мехонад,
Вале андешае чун дўст ё душман намедонам,
Њамеша дар миён девор мемонад...

Сарамро гираму берун кашам аз шањр рахтамро,
Њавои љойгардонї чї сон созад дарахтамро?!
Дар ин мизони савдо менињам доим
Сари чун санг сахтамро.

Чї хоњад шуд?
Чї мегўянд? —
Агар рўзе равам дар кўњсорон
   пайрањи кори дигар гирам,
Ба мисли ќуллањо бедор хобам,
    то ки аввалбор
Ба каф оњордода домани поки сањар гирам.

Уќобонро сано гўям —
Ки аз парвозгоњи худ
   фуруд асло намеоянд,
Ба даври ошёни хеш месўзанду месозанд,
Ба љаври осмони хеш чун кўњсор мепоянд.
Ба рўи сангњо мисли ѓизолон бехалал хобам,
Нишоти умрро аз обшори хушнаво ёбам.
Барои духтари кўњї суруди тозае бандам,
Зи ќаъри чашмасорони љарангосї
Барои мелааш санги сафеди мўйкаш кобам...

Худоро, ман чи мехоњам, чї мегўям,
Ва ё аз хоки умр аз нав ба мисли сабза мерўям?!
Ва ё фарзанди кўњам ман, ба ёди зодгоњи хеш
Њамеша дар такопўям?!
Ва ё ёди падар,
Ёди ягона модари пирам,
Ду мирзои ќаламрон аввалин дар лавњи таќдирам,
Маро аз худ бадар бурданд то ранги дигар 
        бигрифт.
Вараќ аз килки тасвирам?!
Салои обшорон чун садои даъвати модар
Маро пайваста бар кўњсор мехонад,
Вале андешае чун дўст ё душман, намедонам,
Њамеша дар миён девор мемонад!

МАН ЃАМ ХЎРАМ ОН ДАМ...

«Беѓамї аёби бузургест, ки дур аз мо бод!»
(Жола)

Ѓам нест њар он ѓам,
   ки зи суду тамае хост,
Ѓам нест њар он ѓам, ки на
   дар роњи нишот аст.
Ѓам мехурадаш, он ки надорад каси ѓамхор,
Ѓамхор набудан ба љањон марги њаёт аст.

Ман ѓам нахўрам, аз паи дунёю бисоташ,
Дунёю бисоташ, ки баробар ба ѓаме нест.
Ман ѓам хўрам он дам,
   ки њама беѓаму дарданд,
Дар сина маро зўртар аз ин аламе нест.

Ман ѓам хўрам он лањза бубинам, ки њунарро
Сарриштаи ќисмат ба кафи бењунарон аст.
Парво накунад гар писаре аз падари хеш,
Худ ќиблаи дил гарчи мазори падарон аст.

Ман ѓам хўрам он лањза бубинам, ки бузурге
Бе њељ бузургї ба сари кори бузург аст.
Дар сурати чўпон бикунад љилвафурўшї
Дар кору амал нусхаи якрангаи гург аст.

Ман ѓам хўрам он дам ки ба кўњсор бубинам
Як санг шавад љар, бикашад санги дигарро.
Фарзанд агар, бо дили худ, нохалафї кард,
Пурдоѓ кунанд аз њама љо номи падарро.

Ман ѓам нахўрам з-он ки маро нест паноње
Ман ѓам нахўрам з-он ки надорам пули бисёр.
Ман ѓам хўрам аз беѓамии мардуми беѓам,
Ман ѓам хўрам аз беѓамии мардуми беор!

* * *
Як љуфт нигоњи ошиќона
Ногоњ ба духтаре шарар зад.
Ларзид танаш чунон ки сарве
Дар роњи шамол болу пар зад.

Духтар ба тамоми орзуњо
Аз ишќ ба сина сохт хона.
Он сон, ки ба шохи буттаи гул
Булбул бигузошт ошёна.

Обе ки равона буд њамвор,
Туѓён бигирифту шўру шар кард.
Чашме ки асири хоб мешуд,
Ахтар шуду шомро сањар кард...

Бархост зи бистар аз сари субњ
Бикшод тирезаро ба рўяш.
Он љуфти нигоњи пок, шояд,
Аз боѓ расад ба љустуљўяш.

Бикшод тирезаро калонтар,
Ёзонд сару ќаду назар кард.
Барчид нигањ зи боѓ бо тарс
Андеша зи сулфаи падар кард...

Ўро паси дар ду чашми муштоќ
Бесабру ќарор интизор аст.
Гулѓунчаи тозарас ба уммед
Рў љониби аввалин бањор аст.

Эй љуфти кабўтарони навбол,
Якбома шаведу якзабона...
Минќори кабўтари дубома
Чандон нарасад ба обу дона...

Хоњам, ки ба сўи хонаи ту
Њаргиз ѓаму дард рањ наёбад,
Бому дари ту ба тораки сар
Љуз шамсу ќамар кулањ наёбад.

Аммо чи кунам, ки зиндагонї
Њар лањза њазор ранг гирад.
Дасте ки туро навохт рўзе,
Рўзе бишавад, ки санг гирад.

З-ин рўй њамеша буд бояд
Омодаи базму разми таќдир...
Дар базм мисоли дастагул бош,
Дар разм — камону тиру шамшер...

* * *
Писарам, шамъи шабам, Хуршедам,
Гарчи худ дар талаби андарзам,
Чанд андарз бигир аз падарат,
То ки нодода намонад ќарзам.

Даври ту бар асари тинљии худ
Ањди афзудани одам шудааст.
Иддае гарчи њамеандешанд,
Одамият чи басо кам шудааст.

Зумрае бофтаанд афсона,
Ки љавонон њама расво шудаанд.
Ба сафи љамъияту дар дили хеш
Бесару берању танњо шудаанд.

Серию пурї асар карда чунон,
Написанданд замони бењиро.
Одамї ќобили фарбењї нест,
Меш танњо бикашад фарбењиро...

Нек бингар ба њама, љони падар,
Ин њама бофтаю сохтааст.
Дон ки дар селаи мурѓони бањор
Сочи бадкор ва њам фохта аст.

Дон ки наврўз ба он атторї
Дар баѓал бўинаке њам дорад.
Гоњ аз абри гуњаррези бањор
Жолаи пурзараре меборад.

Дон ки аз насл ба насл одамизод
Ба њалолу ба њаром омадааст.
Нотамом аст гање дар идрок,
Чунки бе умри тамом омадааст.

Њама љо дар сифати дењќон бош,
Њамаро чош намо, посира кун.
Хасу хошок ба њолаш бисупор,
Гандуми нуќл, писарљон, сара кун!

* * *
Шаби тўи дилафрўзи арўсї
Ману ту њар ду танњо менишастем.
Ќадањњо мешикастанду зи дидор
Ману ту њарду армон мешикастем.

Зи чашми тўйбозон, тўйдорон
Ману ту хешро дуздида будем.

Аз он шаб њарчи гуфтанду шуниданд,
Ману ту як сухан нашнида будем.

Суроњї нима гашту љом холї,
Дили мо аз фарањ лабрезтар шуд.
Дилат љавлонгање озодтар хост,
Нигоњи ту гурезон сўи дар шуд.

Бадар рафтем мо аз тўйхона,
Касе огањ нашуд аз тўйдорон.
...Ду гулро гар рабуданд аз бањоре,
Накоњад рангу њусни навбањорон.

Замин зери њарири барф хуфта,
Њазорон наќшу пай дар ў нуњуфта.
Зи гулњои љањон он шаб дар олам
Гули рўи ту буд танњо шукуфта.

Равон дар роњ дўшодўш будем,
Гање истода њамогўш будем.
Канори роњ дар пањлуи нахле
Сарат рўи дилам, хомўш будем.

Намонд аз нахлу атрофаш нишоне,
Биное шуд, дар он љо манзили ман,
Зи умри рафта, бинам, монда барљо
Њамон нахлу њамон шаб дар дили ман!

* * *
Ташнаи рўди њаётам, ки равон аст, равон...
Њар сањар кўзаи худ бар лаби он бигзорам,
Њар сафар аз дили ман мегузарад мављи хаёл,
Кўза то кай зи лаби об саломат орам?!

Њар ќадам пойзану кўзашикан санг бувад,
Гарчї омўхта бо санг кафи пои ман аст,
Лек азбаски дар ин роњ гање танњоям,
Душмани њамсафарам дар тани танњои ман аст.

Њар сањар кўза пур аз об кунам,
     баргардам,
Сари њар санг дусад бор тааммул бикунам,
Гарчи дар роњ басе хор ба по мехаладам,
Чењра дигар накунам, ханда кунам, гул бикунам!

Гарчи бигрифта камин монеаву њодисањо,
Ман ба тадбири хирад монеањоро шиканам.
Бо љадал пеш равам,
   панд ба оянда барам,
Ки ман ин дарс биомўхтаам аз Ватанам!

Гарчи гўянд њама шодиву ѓам бар сари ту
Аз азал номаи тасдиќи ќазову ќадар аст,
Нест анљум, ки битобад ба сарат, балки бувад
Сангборони фалак, ки њама шаб пурхатар аст.



Гарчи гўянд дар айёми фалакпарвозї
Дар замин умри заминию замин кўтоњ аст.
Аз фалак њодисае мерасад охир, ки њанўз
Аз нињонхонаи худ рафта бурун,
     дар роњ аст...

Одамизод ситода ба сари роњи хатар,
Мешавад сард дигар гармии њар бозораш,
Ин замин кўњнабиноест, бар он такя макун,
«Бохабар бош, ки сар мешиканад девораш»...

Ин њама мисли њубобест ба дарёи њаёт,
Ин њама бори хаёли назари кўтоњ аст,
Ман аминам, ки дусад моњ барояд ба шабе,
Шаби кўтањназару тирадилон бемоњ аст.

Ман аминам, ки башар гарчї барї нест зи шарр,
Хайрро байраќи болои сари хеш кунад.
Њамадам дар талаби сулњу сафо буд башар,
Њамаљо хукм ба нобуди бадандеш кунад.

Хокдон тирасароест ба њар тирадиле
Осмон танг ба чашму дили кўтањназарон.
Ман, чу дилбохтаи сабзаи домони замин,
Ташнаи рўди њаётам, ки равон аст, равон...

ЃАЗАЛЊО

* * *
Зиндагї аз неку бад њар дам паёме доштаст,
Субхдам хамёзаи њасрат зи шоме доштаст.
Аз бари вайронањо гар бигзарї, оњиста бош,
Як замон ин гўша њам девору боме доштаст.
Чашмро пўшида магзар аз сари лавњи мазор,
Хомўшињои азизон бас каломе доштаст.
Нестам њаргиз малўл аз гиряи абри бањор,
Чун зи лабханди њазорон гул пайме доштаст.
Пухтамаѓзон сохтанд аз марг бомби нейтрон,
Пухтагињо оќибат бингар чї хомї доштаст.
Шуд замин аз нохалафтифлон басе хоку туроб,
То њанўз ин мом фарзанди њаромї доштаст.
Њарчи аз дил коштанд аз гил њамон бардоштанд,
Хок њам дар сина пинњон интиќоме доштаст.
Матлаб аз назм аст моро кор дар назми љањон,
Бо њама печидагї шоир низоме доштаст.

* * *
Мехўрад бар санг аз дарёдилї сарњои мо
Гарчи камтар нест гавњар дар дили дарёи мо.

Синаи мо реш мегардад зи њар кас пештар,
Шеване хезад агар аз гўшаи дунёи мо.
Бар ѓариќон аз сухан созем киштии наљот,
Нест боке, гар надорад њељ кас парвои мо!
Дўши мо гар хам шавад аз бори таќдири замин,
Ѓайри сарборї чи бошад осмон болои мо?!
Фитрати мардони нобиѓ то намегардад асо,
Пой дар як нуќта кўбад асри нобинои мо.
Байзаи хуршед чун шуд зери боли осмон,
Мешавад моро муайян чўљаи фардои мо.
Чашми дил дорему илми ѓайбдонї мекунем,
Варна ду чашмаст танњо дар сари танњои мо...
Гар хаёли тирае равшан нагардад аз сухан
Баста бењтар ин дукону ин сару савдои мо!

* * *
Рўдаму бањри дамонам орзўст,
Дењае хурдам, љањонам орзуст.
Гар нињоли навбарам дар бўстон,
Лутфи чашми боѓбонам орзуст.
Чун шавам њампанљаи бозуи ишќ
Кудрати шери жаёнам орзуст,
Зиндагонї лањзае гар беш нест,
Лањзае ороми љонам орзуст.
Дар љањон аз содагињои љањон
Содагињои баёнам орзуст.
Марди роњам, тўшаи роњи сафар,
Дар камар теѓи забонам орзуст.

Гул нарўяд дар Замин аз оби чашм,
Оби чашми осмонам орзуст.
То кушоям чашм бар хоки Ватан,
Зиракии посбонам орзуст.
Мењрубонињои ёрам мекушад,
Дилбари номењрубонам орзуст.
Нашнавам, гар паст мегўї сухан,
Њиммати гўши гаронам орзуст,
Заррае дар зиндагї навмед нест,
Ончи дар ман нест, онам орзуст.

* * *
Эй Замчруд, рўдаки чун замч поки ман,
Сарве зи ишќ дар барат сар зад зи хоки ман.
Гулдухтаре, ки бўсае нокарда модараш,
Бо ѓамза чок зад ба дили чок-чоки ман.
Ў масти хусну бехабар аз он ки рўзу шаб
Дунболи ў њамедавад љони њалоки ман.
Танпарварон баишратанд аз хўрду хобњо,
Ман ошиќам, муњаббат аст обу хуроки ман.
Чун навда дар чинори рањаш рустаам, ки ў
Шояд гањи гузар нигарад бар ситоки ман.
Ў бениёз бигзарад, њар сў, ки меравад,
Афзуда дарди синаи бас дардноки ман.
Ишќаш ба љонам ончунон пайванд гаштааст,
З-ин пас ба ѓайри ишќ насабзад зи токи ман.
Баъд аз вафот бишкуфам дар боѓи зиндагї,
Ин гул агар гуле нињад рўи маѓоки ман.

* * *
Осмон чашми фитнабоз афтод,
Хокдон дар рањи ниёз афтод.
То ба манзил расем ё нарасем,
Риштаи роњи мо дароз афтод.
Дарки њаќ дар замона душвор аст,
Аќли мо тифли хокбоз афтод.
Њар кї худро насохт ќиблаи худ,
Љониби ќибла бо намоз афтод.
Расанандоз дар расан печад,
Аз сари дор дорбоз афтод.
Гашт ранги кумош душмани ў,
Њар куљо дар дањони гоз афтод!
«Њиндухоле» ду шањри моро бурд,
Хуни мо мављи турктоз афтод!
Зиндагї бешаест пурдаду дом,
Беш дар дом домсоз афтод.
Вой бар њоли оњуе ташна
К-аз паи об бо гуроз афтод!
Ростдилро кулоњ гарчи каљ аст,
Аз рањи каљ ба эњтироз афтод!

* * *
Сафои чашми дилам шуд сафои хонаи рўд,
Садои рўњнавозам бувад таронаи рўд.
Љањон фусуну фасон аст, ман намегирам
Њама фасонаи дунё ба як фасонаи рўд.

Ситорагон чу арўсон ситора мебинанд,
Ба сад карашма дар оинаи шабонаи рўд.
Чаро кунам њаваси тахти остони баланд,
Ки тахти ман шуда њар санги остонаи рўд.
Барои рўд ба таъзим њамида шохи дарахт,
Ки баргу бор гирифт ў зи обу донаи рўд.
Нињолаке битавонад дарид синаи шах
Ки машќ медињадаш азми Рустамонаи рўд!
Фиѓони об ба гўши дилам њамегўяд —
Рањи гарон гарон намуда бори шонаи рўд.
Ба рони санг заданњои обшор ба зарб
Ба љилва орадам аз аспу тозиёнаи рўд!
Нишони рўњи равон дар равонии рўд аст,
Равони тоза бихоњї, бигир нишонаи рўд!
Ба сангу хоки Ватан дарси ошиќї гиред
Зи хокбўсии њамвори ошиќонаи рўд!

* * *
То риштаи наззора бар он зулф бубастем,
Сад тавба, ки буд баста ба як дид шикастем.
Шабњо њадиси чашми ту дар мањфили анљум
Гуфтему шунуфтему нахуфтему нишастем.
То банди сари зулфи ту шуд гардани дилњо,
Мо риштаи фикри дигар аз пой гусастем.
То сояат, эй сарв, биафтад ба сари мо,
Бас љону дили хаста дар ин бодия њастем.
Дар бањри ту бишкаст дилу бештар аз пеш,
Уммед бар ин завраќи бишкаста бубастем.

Як дам зи рухи поки ту мо чашм напўшем,
Дар роњи вафо тавъами хуршедпарастем.
Чун љазру мади бањри њаёт арчи ба айём
Гањ ављ гирифтему гање паст нишастем.
Чун сарви ќадат ростї кардем, ки аз рост
Як риштаи рањ бар дари Хуршед бубастем.

* * *
Мастам аз љоми нигоњат бидењам љоми дигар,
Дили он нест, ки бинам шавад он коми дигар.
Хандаќи наргиси вањшии ту љон аст маро,
Маргам он рўз, ки он оњу шавад роми дигар.
Гуфта будї, ки дигар ёд зи номат накунам,
Чї кунам ман, ки наёмўхтаам номи дигар.
Мурѓи дил дид магар лаззати он донаи хол,
Ки надорад назаре сўи лаби боми дигар.
Пухтаи оташи ишќат нашудам, то нашудам
Огањ аз њоли дили сўхтаи хоми дигар.
Аз њамон рўз, ки номат ба дилам наќш гузошт,
Шуста шуд дафтари мо аз њамаи номи дигар.
Дар рањи ишќ вафодортар аз Маљнунем,
Ќайси моро бигузоред дигар номи дигар.
Метавон ёфт ба шамъи рухи ту роњи мурод,
Лек ин риштаи мо гум шуда дар шоми дигар.
То фитодем ба домат зи паи донаи васл,
Мо куљову сару савдои рањи доми дигар!

* * *
Бедод будї гарчи ту, бедод накардам,
Ин коњи куњан пеши касе бод накардам.

Афтода ба сањрои ѓам аз дасти итобат,
Сайде шудаму шиква зи сайёд накардам.

Бо амри ту љў канда зи кўњсор ба мижгон,
Аммо талаб аз тешаи Фарњод накардам.

Вассофи бутон гаштаму дар мањфили ањбоб
Љуз васфи ту, эй њусни худодод, накардам.

Чун њалќаи нозеб маро гарчи фикандї,
Занге зада љуз гўши туро ёд накардам.

З-ин љабри дигар нест, ки дар давраи озод
Дилро зи ѓамат як нафас озод накардам.

Имрўз дар ин хона, биё, нури фарањ шав,
Аз ѓайри ту ин ѓамкада бунёд накардам.

* * *
Ман аз мурдан наметарсам,
   ман аз мурдор метарсам,
Аз он сарве, ки сабзад дар њавои дор,
         метарсам.

Матои љон ба бозори амонї додаам, аммо
Љањон бозори љанљолист, аз ин бозор метарсам.

Зи фарёди Хатин бар гўши дилњо мерасад озор,
Зи озори нави дилњои пурозор метарсам.

Љањонро мехўранд, аммо зи вазъаш 
     чашм мепўшанд,
Аз ин чашмони зоњирхуфтаи бедор метарсам.

Расанбозон наметарсанд аз дори баланд, аммо
Ман аз дори замин аз љодаи њамвор метарсам.

Ба дўшам бори рангорангу сангин мондааст айём,
Ман аз вазнаш наметарсам, зи ранги 
     бор метарсам.

Ба девори хирад оё љањолат рахна хоњад зад?
Надорам муттакое ѓайри ин девор, метарсам!

* * *
Навмед агарчи кардаї, уммед мекунам,
Поёни шоми торро испед мекунам.

Афтодаам ба роњи ту, дастам бигир, ман,
Азми сафар ба хонаи хуршед мекунам.

Афтад агар ба хонаам ногањ гузори ту,
То умр њаст дар љањон ман ид мекунам.

Гар дасти илтифот даме бар сарам нињї,
Ман зери по шањомати Љамшед мекунам.

Чун роњи ман ба манзили уммед мебарад,
Навмед агарчи кардаї, уммед мекунам.

* * *
Имшаб аз дасти хаёлат хоб аз чашмам гурехт,
Зулмати шаб буду ман, мањтоб аз чашмам гурехт.
Номањоятро вараќгардон намудам боб-боб,
Об дар чашмам нишасту боб аз чашмам гурехт.
Дарди дилро хостам бо наѓмае созам сабук,
Пешбанд омад рухат, мизроб аз чашмам гурехт.
Шиша љустам, то шароб аз њуш бењушам кунад,
Шиша афтоду шароби ноб аз чашмам гурехт.
Сурататро кофтам њамчун нишони охирин,
Он ягона гавњари ноёб аз чашмам гурехт,
Њар куљо бошї, саломат бошу аз ман ёд кун,
Дил ба ёдат об гашту об аз чашмам гурехт.

* * *
Бандагї кардем ё нобандагї кардем мо,
Бо мароми хеш боре зиндагї кардем мо!

Ташна гаштему наљустем об аз чашми фалак,
Бањри дил аз чашми дил борандагї кардем мо!

Гарчи мо рафтем берун аз њама паргорњо,
Некро некї, бадонро гандагї кардем мо!

Пеши мо яксон бувад пасту баланди кўњсор,
Њар кї сар афканд, сарафкандагї кардем мо.

Мўи худ кандем дар марги азизони Ватан,
Љон гирењ дар тори мўи кандагї кардем мо!

То љањони дил биёбем, аз љањон рў тофтем,
Дар љањони бељањон љўяндагї кардем мо!

Ошиќї, гўянд, аз фарзонагон шармандагист,
Обрў дидем, то шармандагї кардем мо!

Аз матои шеъри мо то ёр тан оро дињад,
Мў ба мў чун шоназан бофандагї кардем мо!

* * *
Аз њамон дам, ки љањон тофт ба пеши назарам,
То кунун дар сафарам, шоњиди бас бањру барам.
Набувад боки ман аз ин рањи пуршебу фароз,
Чун шавам берања, имдод кунад њамсафарам.
Бокам он аст, надонам, ки шабе ё сањаре
Ногањон воќеае сахт биёяд ба сарам.
Њељ як дўсти љонї нарасонад мададе,
Гарчи бошанд љигаргўша ва ё худ љигарам.
Асри бистум ба њама сењри њунар мот шавад,
Накунад низ мадад рўњи азизи падарам.

* * *
Гарчи шеъру шоирї табъи худонодода нест,
Лек ин љавњар насиби шоирони сода нест.

Зањрро чун шањд бояд хўрд дар кори сухан,
Њар балое мевазад бар мо, ба љуз шаббода нест!

Бар љамоли духтари поки сухан дил додаем,
Нест соњибдил њар он ошиќ, ки ў дилдода нест.

Дар рањи дилдори мо бисёрњо афтодаанд,
Тайи ин рањ то ба манзил кори њар афтода нест.

Метавон сармаст шуд аз як нигоњаш то абад,
Бо хаёли чашми ў моро хаёли бода нест.

То ба ќайди ёри худ њастем, озодем мо,
Њар ки озодї талаб кард аз ѓамаш, озода нест.

Рўй агар бикшода бошад, оламе гул мекунад,
В-арна дар боѓи љањон як ѓунчаи бикшода нест.

Дар нигоњи мо рањи маќсуд дар бероњагист,
Роњ агар њамвор бошад, дар шумори љода нест.

Њар ситора чун нигоњи кўдакон пок аст, лек
Осмонї њељ гањ монанди модарзода нест.



Шоири озод аз дунёву дунёдидае
Дидаам бисёр, аммо мисли Турсунзода нест!

* * *
Ошиќї аз назора пайдо шуд,
Аз ситора ситора пайдо шуд.

Ёр чун буд аз ќадим дилсанг,
Њар куљо санги хора пайдо шуд.

Санг њам ошиќ аст, варна чаро
То ба њам зад, шарора пайдо шуд?

То бигирад барор кори диле,
Аз ду дил як ишора пайдо шуд.

Гулхане то шавад љањонафрўз,
Шўълаи пора-пора пайдо шуд.

Аз дили кўњ то расад рўде,
Ќатра аз њар канора пайдо шуд.

Дил макон хоњад аз баногўшаш
Аз куљо гўшвора пайдо шуд?!

Ошиќон, чораи канор кунед,
Ишќ аз бањри чора пайдо шуд.



160

 
РУБОИЁТ

Имрўз само мисли замин хонаи мост,
Чун хонаи мост, пур зи афсонаи мост,
Дар байни замину осмон пул шудаем,
Бар бори гарон рањ аз сари шонаи мост!

Дар боѓи хирад аљаб нўму омадааст, —
Оинаи моњ рў ба рў омадааст.
Эй умр, бигўй, мо магар мебинем
Он дам, ки Зуњал ба гуфтугў омадааст?

Аз кўњ ба дашт шиква н-овардастем,
Не бар сари дашт мољаро кардастем.
Дар пасту баланди зиндагї хандонем,
Оре, ба худо, ки мо гули мардастем.

Њар ќадр, ки беш дил ба дарё додем,
Мо ташна будем, ташнатар афтодем.
Љону дили хеш сўхта дар лаби об,
Бар киштинишастагон лабе накшодем.

То њарфи њаќе зи боби ман мегўем,
Њар як ба талош мову ман мегўем.
Садпора чу об гашта, аз нав бирасем,
Зеро ки ба номи як Ватан мегўем.

Дар асри навин ба фикри нав омадаем,
Бо моњу ситора дар гарав омадаем,
Аз хок баланд рафта аз фикри баланд,
Баргашта ба хок чун ќирав омадаем!

Њарчанд, ки роз гуфтанам нохуб аст,
Сар дар бари ту нињоданам матлуб аст!
Дар њукми дарахти тоќаам, худ донї
Дур аз бари љўй њар дарахте чўб аст.

Бар «чархи фалак» шинам, њаво паймоям,
Аз худ чу хаёл меравам, меоям.
То ман наравам баланд ё паст зи чарх
Њаргиз ту намерасидаї бар љоям!

Эй рўди Душанбе, эй суруди дили ман,
Эй чатри кабуд бар сари манзили ман,
Он рўз, ки дур аз барат хок шавам,
Бо ёди ту сарв ќад кашад аз гили ман!

Аз васли ту њељ лофи матлаб назанам,
Лабро ба лабат монда ба кас гап назанам.
Пўшидани рози туст худ мансаби ман,
Худро ба љуз ин ба њељ мансаб назанам!



162

Рўзе, ки туро муждаи шавњар доданд,
Худ мурда будам, марг муќаррар доданд.
Ин зинда ба маргро чї номе бидињанд,
Чун ном ба мурѓаке самандар доданд?!

З-он дам, ки ба халќ љонсипар гардидем,
То кушта шудем, зиндатар гардидем!
Олам шаби тор буд то навбати мо,
Дар домани шом мо сањар гардидем!

Ман рўи ту лолазор гўям, чї аљаб,
Домони туро бањор гўям, чї аљаб,
Ман дар лаби чашма ташна мирам аљаб аст,
Чашмони ту чашмасор гўям, чї аљаб?

Эй абр, агарчи дурфишон омадаї,
Чун пардаи рамзи осмон омадаї —
Оё ту зи ишќи нобарори мани зор
Чун порина боз бар забон омадаї?!

Аз рўзи азал зи сарнавиштам ронданд,
Дењќон, ки набудаам, зи киштам ронданд,
Бо донаи гандуме ба даст афтодам,
Варна ба чи кор аз бињиштам ронданд?!

Аз умри ба бод рафта, афсўс-афсўс,
Аз ёри зиёд рафта, афсўс, афсўс,
Аз он, ки тамоми умр аз ин дори фано
Ѓамгин буда, шод рафта, афсўс, афсўс!

Аз ѓунчаи баста чун њазори айём
Олуѓда шудам зи гиру дори айём,
Осуда шудам чу инчунин бишнидам
Аз нутќи пиёдаву савори айём.

Дарёяму ду тараф ду соњил дорам,
Аммо ба сафар як рању як дил дорам,
Берун наям аз ќайди замон, чун Норак
Дар синаи худ њазор ќандил дорам!

Дењќони бањор гулфишонї дорад,
Ин пирљањон майли љавонї дорад.
Аз минбари сарв бар арўсони чаман
Булбул сари шавќ шеърхонї дорад.

Аз майхурї арчи ном шуд Мастонам,
Ёрони бањуш гашта њамдастонам,
Май мехўраму мехўраму соѓари хеш
З-он љо, ки гирифтаам, ба љояш монам.

Хомон чї сари субњ чї дар шом хўранд,
Њамвора таоми пухта дар ном хўранд,
Аз сўзиши шоир ар нагиранд оташ,
Сўзанд дусад беша, вале хом хўранд.

Онон, ки ба аќли одамї пар доданд,
Шоњини њунар ба сўи мањ сар доданд,
Посух чї дињанд, агар суоле хезад —
«Оё ба замин њавои дигар доданд?!»

Як чашмаи нав чу кўдаки навзоде
Омад ба љањон ба шевану фарёде,
То рўд расиду дошт аз домани он —
«То бањри дамон маро бикун имдоде»!

Мастию аластї гоњ-гањ бояд кард,
Дар гардиши чарх кори мањ бояд кард,
Яъне чу баланд меравї аз бода,
Баргашта ба хокдон нигањ бояд кард.

Мањтоб, ки дар фикри ибод аст имрўз,
Чун њарфи шинос рў кушодаст имрўз.
Хонем зи боби осмон њарф ба њарф,
Гардун чу Алифбои савод аст имрўз.

Дар миллати Бўалї талош афтодаст,
Њар ќавм чу пашшагон ба ош афтодаст.
Тољик, ки бори хоки худ медонад,
Аз нав ба замин ба фикри пош афтодаст.

Дунё ба умед, ањли дунё ба умед,
Дар пои нињол оби дарё ба умед.
Њарчанд зи кўтањї ба шохат нарасем,
Кўтоњии мо нест, ки мо њам ба умед!

Аз сарви ќадат нињол мељўям ман,
Аз залфи каљат шамол мељўям ман!
Аз нуќтаи холу абрўи хамзадаат
Аз ќисмати худ суол мељўям ман!

Э кош суруди бардавоме бошам,
Доим ба забони хосу оме бошам.
Як умр зи бахт гар паёмам надињанд,
Аз бахт ба мардумон паёме бошам.

Бихрўш, дило, бањори танноз омад,
Дар сурати духтарони Дарвоз омад.
Ошиќ ба рањаш магар, ки ќолин андохт,
Ё ў бари ёр ќолинандоз омад?

Љонона, ки азми роњи сањро дорад,
Оё хабар аз дарди дили мо дорад?
Мо гушнаи рўи аз латофат сераш,
Сер аз гами гушнагон чї парво дорад?

Ин духтаракони гулбаданро бинед,
Гулњои шукуфтаи љаманро бинед,
Наззора ба он мўи парешон чи кунед,
Дил дода, парешонии манро бинед.

Љонона ба лаб ѓунча, ба рў гул дорад,
Даври сари худ њазор булбул дорад.
То дар рањи ишќ бар хато по нанињад,
Андар сари њар ќадам тааммул дорад.

Наќши ќалами ќоши ту дорад ќаламам,
В-ин наќш зиёда менамояд аламам.
Ёдам бирасад, ки беѓамї аз ѓами ман,
Сад кўњи дигар зи ѓам фазояд ба ѓамам.

Як тозагуле зи дасти нокас афтод,
Афтоду бирафт њамчу хас њамрањи бод.
Њангоми видоъ гул ба њасрат мегуфт:
«Гул бар кафи гулпараст мебояд дод».

Аз бањр яке ќатра ба соњил афтод,
Як ќатраи хун зи соѓари дил афтод.
Хушкид ба мисли он ки аз хоки Ватан
Берун шудаву ба ѓайрманзил афтод.

Љонона гузашту мо тамошо дорем,
Лаззат зи хироми сарви боло дорем.
Бигзашту хаёли ошиќон бељо кард,
— Оё ба дилаш кадоми мо љо дорем?!

Дї аз бари рўи ту гузар мекардам,
Наззора ба себи сурхи тар мекардам.
Наќши рухи ту ба лавњи дил мебастам,
Пироњани ишќи ту ба бар мекардам.

Гуфтам: Чї кунам, ки бо манат соз ої,
Гуфто: Чу бубиниям, ба парвоз ої.
Гуфтам: Санамо, агар набошад болам?
Гуфто: Ба сарат тавон ки дар тоз ої!

Њамвора зи кўи ту гузар хоњам кард,
Танњо ба љамоли ту назар хоњам кард,
Ё љон ба ѓамат зи тан бадар хоњам кард,
Ё хилъати васли ту ба бар хоњам кард?

Дилдор зи нав ба пахтачинї сар кард,
Мўњои дароз даври сар чанбар кард,
Бо бахти баланди хеш аз роњи љадал
Кўњои баланди пахтаро њамсар кард.

Эй дида, бубин моњи сари сањроро,
Эй гўш, шунав савти њазороворо.
Эй дил, ки њавои ёри мењнат дорї,
Зинњор, чу меравї, ба худ бар моро.

Дил майл ба дилбарони сањро дорад,
Чун ташна, ки рањ ба сўи дарё дорад.
То зинда бувад, бурун аз ин рањ нашавад,
Ин гавњари софро мубарро дорад.

Эй сарв, маноз бо ќади раъноят,
Эй моњ, мафахр бо рухи зебоят.
Дар мењнати ёри пахтачинам хуснест,
К-ин њусни шумо ба назди ў паст ояд.

Дилдор зи тиреза маро мепояд,
Гулѓунча рањи боди сабо мепояд.
Ин сањнаи пинњони ману ёри маро
Мафтун шуда моњ аз само мепояд.

Ёр аз паи кори пахтазор омадааст,
Гўё ба канори корзор омадааст.
Дилњо њама сайди чашми шањбозаш шуд.
Ё раб, магар ў бањри шикор омадааст?!

То рўт бурун зи парда тобанда нашуд,
Љўёи њунарњои ту ёбанда нашуд,
То аз рухи ту нарехт чун ашк араќ,
Њар пахтаи сањрои ту дар ханда нашуд.

Мењнат, ки туро ба обутоб овардаст,
Рўи ту зи њусн офтоб овардаст,
Онро, ки саволу шубња бар корат дошт,
Фатњи ту кунун љавоби боб овардаст.

Сарви ќади ту ба пахтањо хам задааст,
Мењнат ба гули рўи ту шабнам задааст.
Дил моили рухсори тару тозаи туст,
К-ў олами њусни хушк барњам задааст.

Паймони ту аз сидќ чу бо кор бубаст,
Њар пахтаи сабзондаи ту бор бубаст.
Ин дил, ки асири банди занљир набуд,
Мўи ту гирифташу ба як тор бубаст.

Бо он, ки зиёда хубу гулрухсорї,
Дар кишвари њусн мекунї сардорї,
Азми ту, ки њаст доимо кори Ватан,
Бар њар сари мўи ту бувад хушдоре!

Аз ишќи ту дил њамеша огањ дорам,
Бо ёди рухат ду дида дар рањ дорам.
Бархезу биёву машъали роњам шав,
К-аз рўи ту дар пеши рањам мањ дорам.

Гар хандаи ту ба хандаи гул монад,
Шўри дили ман ба шўри булбул монад.
Дур аз ту агарчи дил надорад ором,
Дар назди ту лек дар тањаммул монад.

Пеш аз дами субњ рўи љонон хандад,
Хуршед ба шавќи дидани он хандад,
Чун рўи бањор пахтазорон хандад,
Рухсораи ёр аз он дучандон хандад.

Гар аз бари пахтањо гузар карда равї,
Зинњор ба ёри мо назар карда равї,
Дилро зи фарањ ба моњ бардорї, агар
Аз равнаќи кори ў хабар карда равї.

Ин лањза сухан зи ту нагуфтан айб аст,
Тавсифи туро ба дил нуњуфтан айб аст.
Аз равнаќи кори ту њаводори туро
Њаќќо, ки чу ѓунча ношукуфтан айб аст.

Чун нест зи њар чи њаст љуз бод ба даст,
Чун њаст зи њарчи њаст нуќсону шикаст,
Ангор, ки њаст њарчи дар олам нест,
Пиндор, ки нест њарчи дар олам њаст!

Њарчанд талоши рўи соњил дорам,
Мављам, ба канори бањр манзил дорам.
Худро ба канораш аз канор андозам,
Чун мењри варо њамеша дар дил дорам.

Аз фитрати халќ илму фан ёфтаем,
Аз чењраи бишкуфта чаман ёфтаем.
Мо хоки Ватан ба дида хоњем кашид,
Аз гарди сари миљља Ватан ёфтаем.

Бо неку бади замона хў бояд кард,
Аз хоки гузаштагон сабў бояд кард.
Аз хоб чу офтоб мебояд хест,
Дар чашмаи субњ шустушў бояд кард.

Аз гуфтани њаќ нишони бас тирам ман,
Маљрўњи њазор теѓу шамшерам ман.
Модар, ки чунин зодаву парвард маро,
Њаќ гуфтаву њаќ зиста мемирам ман.

Дарёи замон аљаб дамон мегузарад,
Бо мављи сабукпою гарон мегузарад.
Як лањзаи осуда љањоне дорад,
Дарёб љањонро, ки љањон мегузарад.

Бишин ба лаби чашма, дили об бубин,
Дар косаи чашма нони мањтоб бубин.
Бо ёди нигори дури худ хоб бикун,
Чун моњ дар об рўи ў хоб бубин!

Биншаста бар ин чашма чу мо бисёре,
Бишкаста њазор шишам хамморе.
Бас шиша шикасту э бас армон нашикаст,
Дар синаи доѓдида аз дилдоре.

Рў дид нигори мо дар оинаи об,
Бикшод сари сина сари синаи об.
Обаш ба канор гарчи печонд басе
Бекинаварї рањо шуд аз кинаи об.

То бонафасї, њамнафасї бояд кард,
Бо додталаб додрасї бояд кард.
Озодии худ бубин ба озодии кас,
Андеша зи мурѓи ќафасї бояд кард.

Лаб бар лаби чашма бурдам аз гояти оз,
Кўтоњ намуд ба гўшам ин наќли дароз:
Аз чашмаи Ишќ агар чунин об хўрї,
Њамвор намоядат њама шебу фароз.

Моем ситораи дурахшони сањар,
Бебок гирифта аз гиребони сањар.
Бошад ки барояд аз танўри гардун
Хуршед ба хоки гушна чун нони сањар.

Бигзаштани умр бедимоѓам дорад,
Боде ба назар ќасди чароѓам дорад.
Шарманда шавад аљал, чу бинад шеърам
Чун умри дуборае суроѓам дорад.

Њар банда ба мулки худ худое будаст,
Дар киштии хеш нохудое будаст.
Дар зери самои хештан бо њама хеш
Њар зарра чу хуршеди самое будаст.

Инсону саодаташ бувад давлати ман,
Яксони њаёт сурату сирати ман.
Охир чу замин мехўрадам мисли њама,
Пас ањли замин бародару миллати ман.

Аз ранљу итоби ёр оганда дилам,
Маљрўњ дилам, ранља дилам, ганда дилам.
Ў мегузарад аз бари ман бепарво,
Чун мўи пареши ў пароканда дилам!

Рўдаш, ки ба сар мављи дигар ёфтааст,
То бањр басе кўњу камар кофтааст.
Бе ному нишон дигар нагардад љорї,
Њар риштаи рањ сўи нишон тофтааст.

То сабр набуд ѓунчае боз набуд,
Шавќе зи диле баландпарвоз набуд.
То оѓуши дил пур набуд аз фаёзи умед,
Оѓўши чаманзор тарабсоз набуд.

То дасти њунар баланду поён нашавад,
Њар парда чу як наѓма намоён нашавад.
Дар њукми рубобам, эй навозанда, бикўш,
Љўрам ѓањи гўштоб вайрон нашавад.

Эй дўст, чї њосил аз чарову чуни мо,
Охир чу канад дасти аљал аз буни мо.
Њоло, ки њаётем, биё, дур кунем
Он арбада, ки расида чун нохуни мо.

Оре, ба сиришт обу аз гил моем,
Дарёи баљўши ишќу соњил моем.
Эй дил ба касе надода бедил шудагон,
Дарюза кунед пеши мо, дил моем!

Умрест маризаму даво кофтаам,
Аз нуќлу маю шароб рў тофтаам.
Ин турфа бубин — зи бўсаи кунљи лабат,
Парњез шикаставу шифо ёфтаам.

Аз кунљи лабат асал хурам, ќанд хурам,
Аз орази ту себи Самарќанд хурам.
Ду чашми ту сўи ман ду савганди вафост,
Дар додани љон ба ин ду савганд хурам.

Аз одами гулдаст чаман мемонад,
Аз шоири дилзинда сухан мемонад.
Аз машъали љовидон аён бишнидам,
Аз рафтани ќањрамон Ватан мемонад!

Ин мањ чї мање, ки боз хандон шудааст,
Бар рўи Ватан дучанд тобон шудааст?
Ин моњи Ватан, гузашта аз њафт фалак,
Чун ќосиди мо ба мењр мењмон шудааст!

Хушбахттарин дар ин љањон кас моем,
Гулњои чунин бањори бехас моем.
Рањ то ба сарои моњи гардун бурдем,
Фирўз дар ин роњи муќаддас моем!



Њар ќадр ситора дар фазо кам бошад,
Чун дидаи тар сањоб пурнам бошад.
Бадбахттарин касе, ки ў дар њама умр
Хушбахт зи бадбахтии одам бошад.

Бењоли туем, пурсиши њол макун,
Њангоми вафо даќиќаро сол макун!
Аз сабзаи навруста магар нашнидї:
— Гар сила намекунї, ту помол макун!

ДУБАЙТИЊО

Бањор омад, бањори ман, куљої?
Саропо лолазори ман, куљої?
Ба роњат роњњоро хўрда карданд
Ду чашми интизори ман, куљої?!

Дили ман, эй дили ман, эй дили ман,
Гули ман, хори ман дар манзили ман.
Замони кўчатат бигзашт, бигзашт,
Дигар омез бо обу гили ман.

Гање созиву гоње сўзї, эй дил,
Матои орзу медўзї, эй дил.
Зи њабси хона мехоњї барої,
Валекин то абад мањбусї, эй дил.

Чу охир об хоњад шуд дили ман,
Гиёњу сабза рўяд аз гили ман.
Биё, њоло ки дорам љўшу туѓён
Нишин, эй нозанин, дар соњили ман!

Биё, эй ёр, њамтаќдир бошем,
Паи сайде камону тир бошем.
Чу манзил дуру рањ аз бешазор аст,
Дар ин бероња манзилгир бошем.

Аё дарё, магў мушти гиластам,
Чу дил дар сина дорам, муќбил астам,
Зи шавќе чун ту мељўшад, дили ман,
Ки ман як шоири дарёдил астам!

Аё дарё, инонат шуд ба дастам
Њама суду зиёнат шуд ба дастам.
Барор аз сина њар ганље ки дорї
Ки пайдову нињонат шуд ба дастам!

Нигоњат њалќаи доми кї бошад?
Љамолат моњ дар шоми кї бошад?
Њамепурсам ман аз мирзои таќдир
Ки номат њампари номи кї бошад?

Барои љон бари љонона рафтам,
Чу мурѓи гушна сўи дона рафтам.
Чу рањгум зад дилам дар роњи ќисмат,
Ба ёдаш љовидон майхона рафтам.

Чу хуршеде ки бо анљум нагардад,
Асири ишќ гирди хум нагардад.
Зи гулханди ту мастам, кош умре
Табассум аз лабонат гум нагардад.

Асири дилбари тоторї, эй дил,
Гање масту гање њушёри, эй дил.
Гање сўзиву гоње созї бо ў,
Аламдору аламбардорї, эё дил!

Аё модар, бињишти ман туї, ту,
Китоби сарнавишти ман туї, ту,
Биное аз сухан гар сохтам ман
Нахустин пояхишти ман туї, ту!

Ба њукми оњанем, эй њушмандон,
Замину осмон чун путку сандон.
Зи мо шамшер месозанд ё дос
Ба њар ќисмат бубояд буд хандон.

Аљал мурѓе ки оњанге надорад,
Зи мо дурї ба фарсанге надорад.
Паёпай хуни одам мехўрад, лек
Ба минќораш зи хун ранге надорад!

Бањори гулфишон омад, гули ман,
Кабуду арѓувон омад, гули ман.
Љањони пир дар рамзи ману ту
Љавон омад, љавон омад, гули ман!

Зи љонам бањри љононе гузаштам,
Зи њарчи хост алъонї гузаштам.
«Мусулмонї надорї, — гуфт, — гуфтам:
— Бароят аз мусулмонї гузаштам!

Дареѓ аз шеърњои носуруда,
Дареѓ аз бўсањои норабуда.
Дареѓ аз мазраи нокиштаи мо,
Дареѓ аз киштањои нодуруда.

Яке бому яке номе парастад,
Яке субњу яке шоме парастад.
Дили дар сина доим ташнаи ман
Њамеша рўди илњоме парастад!

Ба шохи гул, ки булбул лона дорад,
Дилам дар банди зулфат хона дорад.
Агар мўро бурї, дилро нигањ дор,
Ки ин мискин дигар љо љо надорад!

Туро то њаќќи хидмат мегузорам,
Ман аз ту, модари љон, ќарздорам.
Агар бошам, ба рамзи санги мармар
Диламро бар мазорат мегузорам!

Агар мастам, на масти бода астам,
Хуморї бар рухони сода астам.
На дунёдор, не дунёпарастам,
Фаќат як шоири дилдода астам.

Накўмардон, ки хурсанданд бо зан,
Њамегўянду механданд бо зан.
Вале номардњо аз нобарорї
Чї тўњматњо, ки мебанданд бо зан.



179

Зи мардум њарчи байте самъ кардам,
Аз он дар сина дилро шамъ кардам.
Њар он чи реза-реза халќ гуфтанд,
Манаш њамчун дубайтї љамъ кардам!

Ба њар сў гарчи рањ дорад дили ман,
Ба як нуќта нигањ дорад дили ман.
Муќими шањри пурѓавѓову доим
Хаёли зодгањ дорад дили ман.

Аљаб муштоќи ёрї, эй дил, эй дил,
Зи пушташ рањсупорї, эй дил, эй дил.
Њаё кун, аз љињил, охир, гузаштї
Ваё шарме надорї, эй дил, эй дил!

Ба роњи ишќ дил поянда дорам,
Умеди њозиру оянда дорам.
Њазорон орзуи мурдаамро
Даруни синаи худ зинда дорам!

Дурахшон рўзи умрам он шабе буд,
Ки дар оѓўши ман шаккарлабе буд.
Дигар њар он чи дидам ё надидам,
Саробеву хаёлеву гапе буд.

Дилам овораи сањрои ишќ аст,
Сарам савдоии савдои ишќ аст.
Зи ќайди њарчи озодам, ки љонам
Асири панљаи гирои ишќ аст.

Хушобу нарму хушрангест дастат,
Чу ревољи тагисангист дастат.
Чї бошад даст бар дастам гузорї,
Ки дил чангиву хуш чангест дастат!

Канори об бар санге нишастам,
Барои сайди моњї кор бастам.
Зи умрам рўзи бисёре чунин раст,
Ки н-омад моњие дар чанги шастам.

Муборак бод Наврўзат, гули ман,
Баробар шуд шабу рўзат, гули ман.
Бигў то кай баробар аз људої
Дили мову ту месўзад, гули ман?!

Ту худро пањлавон мехондї, эй дил,
Зи кудрат њукмро мерондї, эй дил.
Чу кардї панља андар панљаи ишќ,
Шудї бечораю дармондї, эй дил!

Љањони мо чї рангин асту дилљўст,
Ба андомаш њазорон наќши некўст,
Вале дилљўтару хушрангубўтар
Љањони њар касе дар синаи ўст.

Дилам сармолаи дарду алам шуд,
Ки чанде беќалам «соњибќалам» шуд.
Киро гўям, кадомин дар бикўбам —
Сафи шоир фузуду шеър кам шуд!

Гање корї, гање бардорї, эй дил,
Гање чун хоки навшудгорї, эй дил.
Ба як сурат надорї њељ ором,
Магар авзои гардун дорї, эй дил!

Ба дасти туст, эй дил, рўзгорам,
Њама буду набудам, бурду борам.
Њиёнат гар кунї чун шоњи Эрон
Яќин дон — њукми ќатлат мебарорам.

Ба њар зулфе мадав чун шона, эй дил,
Ба њар шамъе машав парвона, эй дил.
Сари шохе ки сабз аз ишќ бошад
Гузор он љо муќимї лона, эй дил.

Агар хунї, дило, хунёгарї кун,
Ба созат ањли дилро рањбарї кун.
Ба талхињои ин дунёи шашдар,
Шакарпошї ба алфози дарї кун!

Чи ѓоратњо ба мо кардї ту, ёро,
Тињї шуд ганљдони сина моро.
Дили моро ба мисли «турки шероз»
Ситондї чун Самарќанду Бухоро!

Зи љабри ёр макдурї ту, эй дил,
Чаро бо ман њамешўрї ту, эй дил?!
Зи худюинї набинї њоли манро,
Худоро тавба ё курї ту, эй дил?!

Зи ман якбора кандї, эй дил, эй дил,
Ба ёди ёр бандї, эй дил, эй дил.
Насињат карданат суде надорад,
Насињатнописандї, эй дил, эй дил!

Дили мо зори дидори ману туст,
Хаёли мо харидори ману туст.
Матои ишќи мо бисёру афсўс
Ба њар љо баста бозори ману туст!

Бирав, э дил, ба назди дилбари ман,
Саломе гўй аз чашми тари ман.
Расонаш то даме сўям набинад,
Натобад њељ гоње ахтари ман!

Хаёли мо наояд норасида,
Нињоли мо ба гардун саркашида.
Замину осмон ду мисраи мост,
Замини шеъри мо шудгордида.

Агар зан нест дунё нотамом аст,
Њаёту зиндагї танњо ба ном аст.
Зи мењри зан дамад хуршед њар субњ,
Зи ќањри зан само тору ѓамом аст.

Чу хандад зан, гуле аз хок хезад,
Чу гиряд, об аз афлок резад.
Нигањ доред поси њурматашро,
Ки ранљад, оламе шўрад, ситезад!



Фидои кўњсори тољиконам,
Ки бо сангаш шарори мањфиле дид,
Надорад дар баѓал дарёву лекин
Басе шоир, басе дарёдиле дид!

Таманно доштам бо навнињоле
Фалак аз ман рабудаш бо шамоле.
Диламро, оразамро, дидаамро
Ѓаме доду наме доду хаёле.

Мабин гардуна, њарчанде баландї,
Ки кардун бартар аз худ моњ дорад,
Зи болої фаќат болоназар бош,
Сари њар як баландї роњ дорад!

Зи мансаб худписандињо нашояд,
Ки њаргиз бар наорад худписандї,
Сари ин шох чун фаввораи об
Ба пастї моил охир аз баландї.

Дар ин гулшан, ки номаш зиндагонист,
Агар як ѓунчаи накшода бинам.
Талоши булбулони наѓмазанро
Ба њангоми бањорон сода бинам!

Бањор омад, бишуд як соли умрам,
Паре рангин фитод аз боли умрам.
Дареѓо заррабин чашмам набинад,
Ки сайёдест аз дунболи умрам!

ЌИТЪАЊО

Эй чашмаи навдамида аз хок,
Бингар ба ситорагони афлок...
Монанди ту беѓаму њамида
Онњо њама чун ту нафхурўшанд
Дар љодаи хештан биљўшанд —
Бошад, ки рање супурда бошанд,
Худро ба њаёт бурда бошанд...

* * *
Эй мурѓаки навпару навоњанг,
Бингар ба уќоби тораи санг —
Наззоракунон ба дур, бебок
Бар арш париданист аз хок.
Ингуна ту низ дар њаво шав,
Аз танги муњити худ људо шав.
Парвоз бикун ба њарчи болест,
Парвозгањат њамеша холист!..

* * *
Эй ѓунчаи наврасида, во шав,
Бингар ба чаман, зи худ људо шав.
Њар гул ба мисоли рўи хандон
Хандад ба дили ниёзмандон.
Аз бањри дилам ту ханда омўз,
Гулхандаи ѓамбаранда омўз!

* * *
Эй тозанињоли наврасида,
Гулѓунча ба тори сар надида.
Навмед машав, бањори дигар,
Гўянд, бувад барори дигар.
Њар шохаи ту шавад пур аз гул
Ояд ба фиѓон њазор булбул.

* * *
Эй дил, сабаќ аз њаёт баргир —
Зї дар бари обу лек даргир.
Аз по манишин ба ноумедї
Дар тирашабон биљў сафедї.
Олам чу ќиморхона сард аст,
Он кас бубарад, ки гарммард аст!

АНДЕШАЊО

Дўстон, дар њалќаи андешаам,
Байни ин девор то чанд истам...
Мисли рўде дар њисори кўњњо
Ман ба худ печида, оё кистам...

Гањ асо гаштам ба дасти ољизе,
Гањ фикандам санги роњи рањгузар,
Гањ ба хайли шом, шоми љањлњо
Љанг кардам, љанг њамроњи сањар,
Лек з-он, ки корбастанњои ман
Гоњ-гоњ дар рањ саодатёр нест.
Ин матои хунидилранги маро
Муштарї дар њељ як бозор нест.

Фикр дорам, ман ки аз боѓи мурод
То ба њоло як гуле нашкастаам,
Не гуле бишкаста, ин пурсўзтар
Не ба шохе навдае пайвастаам,
Не чу марди чусту чолокам њанўз,
Не чу фарди суст, сусту хастаам,
Як замонам гар табар донистанї,
Гўшае хобидаам, бедастаам.

Кистам, баргўй охир кистам?
Кистам — бо хеш дар љангам њанўз?
Ранг мехонї, ки ваќте меравад,
Ранг бошам, ку хати рангам њанўз!

Ё ба њукми тор медонї маро?
Ман ки чун тори нави сози дарї
Дар сари њар парда дорам сози нав,
Шўрбахши маљлиси хунёгарї.

Дафтари ашъор агар хонї маро,
Боз кун, то чист дар ашъори ман,
Бар сари њар як матоям зењн мон,
Бин, чї равнаќ дорад ин бозори ман!

Кистам ман?
Њарфи нољоям магар
Дар миёни љумлањои суфтае?
Ахтари бедор ё моњи мунир
Дар бари домони шоми хуфтае?

Њар чи мехонї, бихонам, лек ман
Шоирам, андеша анбози ман аст.
Розпўши роздорон нестам,
Фошгўї панди устози ман аст!

АНДАРЗЊО

Дар сўњбате ба њалќаи пирони рўзгор
Пире нишаст сурати огоњи зиндагї.
Роњаш тамом гаштаву ў роњ мекашид,
Аз роњњои дидааш дар роњи зиндагї.

Мегуфт: ман саодати бисёр дидаам
Бо њиммату талоши худ аз бахт розиям.
Дар дўстї хиёнате аз ман нарафтааст,
То њол байни дўстон шоли намозиям.

Ваќте ѓубори шубњае аз дўстон расид,
Худро зи ёру ошно бегона ёфтам.
Дурї гузидам аз њама, хилватнишин шудам,
Осудагї, ба фикри худ, аз хона ёфтам.

Шабњо надими сўњбати девони шоирон,
Рўзона рўду соњилу фарёди обњо.
Худро ба об мезадам то русттар шавам
Чун моњтоб дар хаму печи сањобњо.

Танњо нишаст кардаму танњо равон шудам,
Аз њалќаи љамоати ёрон гусехтам.

Њар кас ба љустуљўи ман афтад, намерасид,
Њамчун зи ёру ошно азхуд гурехтам.

Чанде гузашт инчунин ногоњ хешро
Дидам, ки ањли зиндагї аз ёд бурдааст.
Чанде гузашт инчунин худро чу оњане
Дидам, ки бо мурури замон занг хўрдааст.

Инсон ба њукми оњан аст, оњан ба оњане
Њар рўз то намерасад, сайќал намебарад.
Њар рўз то намерасад, бесозу бељилост,
Онро касе ба љониби манќал намебарад...

То одам асту оламе, одам ба одам аст,
Одам барои одаму олам барои худ.
То зиндаед, дасти њам гиред дар њаёт,
Огањ кунед оламеро аз садои худ...

Бо чунин зиндагї, ки ман дорам,
Аз сухан дони ишќ мекорам.
Њосили умрро чу бардорам,
Боз дилро чу бењтарин тўњфа,
Дар ќадамгоњи ёр бигзорам.

Ошиќї њељ гањ намемирад,
Зиндагї мурдаро намегирад.
Эй дилам, нек бод тадбират,
Ишќро хону боз аз бар кун,
Чун каломи Шарифи таќдират.



Дар рањи умр њарчи пеш равам,
Бо дили ёрљўи хеш равам...
Ман аз ин љода пас намегардам,
Гарчи бо ќалби реш-реш равам.

Њар ќадам хандаи нигањбинам,
Ёрро њамнишини мањ бинам,
Дар кафи фотењон ќадањ бинам,
Боз уммедвори дидораш
Хешро дар канори рањ бинам.

Бигзарам аз канори рањгузарон,
Бингарам ошиќони бас нигарон,
Ишќ мероси пок аз падарон...
Сарвари дигаре чї мељўед,
Эй, шумо љоњилону бехабарон!

Рўд бар дашти бекарон ошиќ,
Њар ситора бар осмон ошиќ.
Сабза бар абри дурфишон ошиќ
Бар гили поки њар љањонгире,
Дар њама асрњо љањон ошиќ.

Ошиќї пир кай шудаст, эй дўст?
Бўса дилгир кай шудаст, эй дўст?
Њусн бе тир кай шудаст, эй дўст?
Куштаи ишќи ёр хоњам шуд,
Зинда њамчун бањор хоњам шуд!

